
Meðal efnis: Á næstunni:

•	 Vetrardagskrá	ÍRA

•	 Ráðstefna	IARU	Svæðis	1	og	undirbúningur	WRC-12

•	 TF	VHF-leikarnir	-	Hugmynd	í	mótun

•	 Stiklað	á	stóru	í	starfi	Radíóskáta

•	 DX	hornið	-	ARRL	DXCC	listinn

•	 Vetrardagskrá	ÍRA	á	fimmtudagskvöldum	-	frá	5.	
janúar	til	26.	apríl.

•	 Næsti	skilafrestur	efnis	í	CQ	TF	sunnudaginn	25.	mars.

•	 Aðalfundur	ÍRA	laugardaginn	19.	maí.

Myndin er af Vilhjálmi Í. Sigurjónssyni, TF3VS, á flóamarkaði Í.R.A. að hausti sem haldinn var 16. október 2011. Hámark við-
burðarins var uppboð á dýrari hlutum og búnaði sem hófst stundvíslega kl. 14:00 og annaðist Vilhjálmur það af einskærri snilld.  
Alls voru 14 “númer” á uppboðinu og sala með ágætum, en hvað mest var boðið í New-Tronics Hustler 6-BTV stangarloftnet fyrir 
HF-sviðið og valinkunnar gullhúðar “pöllur” (spaðalykil) frá Speed-Paddles sem sjást í hendi Vilhjálms á myndinni. Ljósmynd: 
Jón Svavarsson, TF3LMN.



félagið Íslenskir radÍóaMatörar
Félagið	 Íslenskir	 radíóamatörar,	 ÍRA,	 var	 stofnað	 þann	
14.	ágúst	árið	1946.	Félagið	er	landsfélag	radíóamatöra	á		
Íslandi	og	hefur	 formlegt	samstarf	við	Póst	og	fjarskipta-
stofnun	 um	 málefni	 radíóamatörahreyfingarinnar	 hér	 á		
landi.	 Þá	 er	 ÍRA	 félagi	 í	 alþjóðasamtökum	 radíóamatöra,	
IARU	 (Region	 1),	 og	 samtökum	 norrænna	 radíóamatöra,	
NRAU.

Félagsfundir	 ÍRA	 eru	 einu	 sinni	 í	 viku,	 á	 fimmtudags-
kvöldum	 kl.	 20:00,	 og	 eru	 allir	 þeir	 sem	 hafa	 áhuga	 á	
amatörradíói	 boðnir	 velkomnir.	 Félagið	 er	 til	 húsa	 við	
Skeljanes	 í	 Skerjafirðinum	 í	 Reykjavík	 og	 þar	 er	 einnig	
radíóstöð	félagsins,	TF3IRA.	

Staðsetning	hússins	er	64°07’33’’N,	21°56’58’’V.

Meðstj.:	Benedikt	Sveinsson	TF3CY

Öll bréf til ÍRA og QSL kort til safnsendinga (QSL
bureau) sendist á póstfang ÍRA:

121	Reykjavík

CQ	TF	er	félagsrit	ÍRA	og	hóf	blaðið	göngu	sína	árið	1964.	
Heiti	blaðsins	er	 fengið	úr	 fjarskiptamáli	 radíóamatöra	og	
útleggst	 sem	 “kall	 til	 allra	 íslenskra	 radíóamatörstöðva”.	
Megintilgangur	 CQ	 TF	 er	 að	 vera	 umræðuvettvangur	 og		
upplýsingamiðill	 ÍRA,	 samhliða	 wiki	 vefsíðum	 félagsins.	
Blaðið	er	að	jafnaði	gefið	út	4	sinnum	á	ári,	í	janúar,	apríl,	
júlí	og	október.	Blaðið	er	birt	á	spjallvef	ÍRA	sem	pdf	skjal	
og	 að	 auki	 prentað	 og	 dreift	 til	 þeirra	 félagsmanna	 sem	
þess	óska.

Ritstjóri	og	ábyrgðarmaður	CQ	TF	er
Kristinn	Andersen,	TF3KX.
Netfang:	cqtf@ira.is
GSM:	825-8130

Umbrot:	Þórunn	Edda	Bjarnadóttir

Hvað er aMatör radÍó?
Radíóamatörar	eru	þeir	sem	standast	próf	og	fá	leyfi	hjá	
yfirvöldum	 í	 hverju	 landi	 til	 þess	að	 stunda	 fjarskipti	 og		
hanna	og	smíða	búnað	til	þeirra.	Hér	er	því	ekki	eingöngu	um		
áhugamenn	um	 fjarskipti	að	 ræða,	heldur	virka	þátttak-
endur	 sem	 leggja	 stund	 á	 fjarskiptin	 og	 í	 því	 liggur	
munurinn	á	“áhugamanni”	og	“amatör”.

Amatörum	 er	 úthlutað	 alþjóðlegum	 kallmerkjum	 sem	
þeir	 auðkenna	 sig	 með	 í	 fjarskiptum	 og	 hefjast	 íslensk		
kallmerki	á	bókstöfunum	TF.

Amatör	 radíó	 á	 sér	 fjölmargar	 hliðar.	 Tækni	 fjarskipt-	
anna	höfðar	til	margra,	s.s.	hönnun	og	gerð	senditækja,		
móttakara	 og	 loftneta,	 en	 radíóamatörar	 hafa	 víða	
komið	við	sögu	 í	þróun	 fjarskiptatækninnar.	Notaðar	eru		
ýmsar	 aðferðir	 við	 fjarskiptin,	 s.s.	 tal,	 mors,	 mynd-
sendingar	 og	 stafrænar	mótunaraðferðir.	 Sumir	 státa	 af	
fjarskiptum	kringum	jarðkringluna	með	einföldum	heima-
smíðuðum	tækjum	og	sáralitlu	afli	úr	vasaljósarafhlöðum,	
meðan	aðrir	leggja	metnað	í	öfluga	senda	og	loftnet	og	ná	
árangri	 í	 alþjóðlegum	keppnum	amatöra.	 Radíóamatörar	
hafa	 hannað	 og	 smíðað	 gervihnetti	 sem	 endurvarpa	
sendingum	milli	landa	og	enn	aðrir	nota	yfirborð	tunglsins	
til	 að	 spegla	 radíó-sendingum	 til	 fjarlægra	 heimshluta.		
Þekking	 radíóamatöra	 á	 tækni	 og	 nýtingu	 skilyrða	 í		
háloftunum	 til	 fjarskipta	 er	 ómetanleg	 auðlind	 og	 hefur	
oft	skipt	sköpum	í	neyðartilvikum	þegar	hefðbundin	fjar-
skiptakerfi	hafa	brugðist.

kristinn andersen, tf3kX

Ritstjóraspjall

Barningur með LOTW
Samtök	radíóamatöra	í	Bandaríkjunum,	
ARRL,	hafa	um	árabil	starfrækt	gagna-
bankann	Logbook	Of	The	World	(LOTW).	
LOTW	 er	 frábært	 verkfæri	 til	 að	 halda	
utan	 um	 staðfestingar	 radíósambanda	
og	 sparar	 talsvert	 umstang	 í	 QSL	
kortasendingum.	 Fyrir	 nokkrum	 árum	
tókst	 mér	 að	 skrá	 mig	 inn	 í	 þennan	
gagnabanka,	 en	 ekki	 fyrr	 en	 eftir	
nokkrar	 atrennur.	 Ferlið	 þótti	 mér	 þó	
alls	ekki	einfalt	og	m.a.	þurfti	að	senda	
í	 bréfpósti	 til	 Bandaríkjanna	 ljósrit	 af	
amatörleyfinu	 og	 vegabréfi	 áður	 en	
aðgangurinn	að	kerfinu	var	virkjaður.

Nýlega	 barst	 mér	 tölvupóstur	 um	 að	
nú	 væri	 kominn	 tími	 til	 að	 endurnýja	
aðganginn	að	LOTW,	sem	rynni	fljótlega	
út.	 Hvort	 sem	 nettengingunni	 milli	
Hafnarfjarðar	 og	 Connecticut	 var	 um	
að	 kenna,	 eða	 gömlu	 PC	 vélinni	minni	
með	Windows	2000,	þá	fraus	ferlið	hvað	
eftir	annað	í	miðjum	klíðum,	fresturinn	
til	endurnýjunar	rann	út	og	núna	er	ég	
trúlega	kominn	aftur	á	byrjunarreit.

Ég	 er	 ekki	 einn	 um	 að	 hafa	 átt	 í	
vandræðum	með	 LOTW.	 Nokkuð	 ber	 á	
gagnrýni	 á	 flækjustig	 við	 uppsetningu	
og	 að	 öryggiskröfurnar	 fyrir	 QSL-stað-
festingarnar	 okkar	 séu	 á	 við	 það	 sem	
notað	er	 í	viðskiptum	fjármálastofnana	
á	netinu.	Vonandi	tekst	ARRL	að	einfalda	
ferlið	og	gera	það	notendavænna	en	nú	
er.

Elecraft KX3 kominn út
Í	 desember	barst	mér	póstur	 frá	 fyrir-
tækinu	 Elecraft	 um	 að	 hið	 langþráða	
KX3	sendiviðtæki	væri	komið	í	sölu,	en	
ég	 hafði	 skráð	 mig	 á	 póstlista	 vegna	
þess.	

Eins	og	oft	áður	fer	Elecraft	ekki	troðnar	
slóðir	 og	 hlustar	 vel	 á	 viðskiptavinina,	
okkur	 radíóamatörana,	 með	 þeim	
árangri	 að	 tækin	 þaðan	 hafa	 oft	 sér-
stöðu	meðal	annarra	amatörtækja.	Það	
fyrsta	sem	vekur	athygli	við	KX3	er	að	

tækið	lítur	út	eins	og	framplata	úr	hefð-
bundnu	 sendiviðtæki	 og	 meira	 er	 það	
ekki.	Þessi	framplata	er	lögð	á	borð	eða	
flöt	og	henni	er	hægt	að	halla	hæfilega,	
en	 þetta	 hentar	 einmitt	 vel	 við	 ýmsar	
aðstæður	þar	sem	við	amatörar	komum	
okkur	 fyrir	 með	 fjarskiptabúnaðinn.	
Tækið,	 sem	 verðlagt	 er	 undir	 $1.000,	
hefur	 allt	 til	 að	 bera	 sem	 önnur	
amatörtæki	 hafa;	 það	 vinnur	 á	 160	 til	
6	 metrum	 og	 sendir	 og	 tekur	 á	 móti	
öllum	samskiptaháttum.	Meira	að	segja	
er	unnt	að	 lesa	mors	og	RTTY	beint	af	
skjá	tækisins,	án	tölvu,	og	RTTY	er	jafn-
vel	hægt	að	senda	með	morslykli.	Tækið	
er	 létt	 og	 fyrirferðarlítið	 og	 hentar	 því	
vel	til	ferðalaga,	loftnetsaðlögunarrás	er	
hægt	að	fá	innbyggða	í	þetta	litla	tæki,	
það	getur	gengið	á	 innri	 rafhlöðum	og	
dregur	aðeins	150	mA	straum	í	hlustun.	
Engu	að	síður	er	hér	um	að	ræða	full-
komið	stafrænt	SDR	(„software	defined	
radio“),	með	öflugum	síum	í	hugbúnaði	
og	 þeim	 framúrskarandi	 móttökueigin-
leikum	sem	Elecraft	er	þekkt	fyrir.

Góðir vetrarmánuðir framundan
Við	 erum	 núna	 í	 sólblettalotu	 24,	 sól-
blettum	fer	fjölgandi	–	sem	þýðir	jafnan	
batnandi	 skilyrði	 á	 hærri	 tíðnum	 –	 og	

hámarki	 þeirra	 er	 spáð	 seint	 á	 þessu	
ári	 eða	 á	 árinu	 2013.	 Það	 eiga	 því	 að	
vera	 góð	 tækifæri	 til	 að	 nýta	 hærri	
tíðnirnar	 þegar	 líður	 á	 veturinn	 og	
fram	eftir	árinu.	Vetrarmánuðina	er	líka	
ágætt	 að	 nota	 til	 heimasmíða	 tækja,	
til	 að	 dytta	 að	 ferðatækjunum	 og	 búa	
sig	undir	loftnetavinnu	og	ferðalög	með	
radíótækin	 þegar	 vor	 og	 sumar	 ganga	
í	garð.

Dagskrá	 félagsins	 fyrir	 síðari	 hluta	
vetrarins	 er	 komin	 út	 og	 birt	 hér	 í	
blaðinu.		Að	vanda	er	fjöldi	áhugaverðra	
fyrirlestra	 og	 viðburða	 í	 boði	 á	
fimmtudagskvöldum,	 allt	 frá	 5.	 janúar	
til	26.	apríl.		Þá	hefur	stjórn	ÍRA	ákveðið	
að	 aðalfundur	 félagsins	 ár	 fari	 fram	
laugardaginn	 19.	 maí,	 svo	 okkur	 er	
ekkert	að	vanbúnaði	að	taka	daginn	frá	
í	dagatalinu.

Skilafrestur	 efnis	 í	 aprílhefti	 CQ	 TF	 er	
sunnudaginn	 25.	 marz	 –	 frásagnir,	
myndir	og	annað	efni	um	amatör	radíó	
er	alltaf	vel	þegið	í	blaðið	okkar.

73	–	Kiddi,	TF3KX

CQ	TF		|  3		

Gleðilegt	nýtt	ár!	 Jólin	veittu	 fremur	 fáa	 frídaga	 í	ár	og	að	auki	hafa	snjóar	verið	með	
mesta	móti	í	desember,	a.m.k.	hér	á	höfuðborgarsvæðinu,	svo	fyrirætlanir	um	loftneta-
vinnu	yfir	hátíðarnar	urðu	að	engu	á	þessum	bænum.

KX3 sendiviðtækið frá Elecraft, með áföstum „mors-pöllum“ og loftnetstengi á hlið-
inni.

30. september – TF VHF leikar 2012.
Guðmundur	 Löve,	 TF3GL,	 kynnti	 hug-
mynd	 sína	 um	TF	VHF	útileika	 á	 póst-
lista	 félagsins	 þann	 19.	 ágúst	 2011.	
Hugmynd	 Guðmundar	 var	 í	 framhaldi	
rædd	 á	 stjórnarfundi	 þann	 2.	 septem-
ber.	Samþykkt	var	á	 fundinum	að	 fara	
þess	á	 leit	við	hann	að	 taka	að	sér	að	
vinna	 að	 undirbúningi	 VHF	 leika	 sem	
verði	haldnir	sumarið	2012.	Guðmundur	
tók	 vel	 í	 það	 og	 þann	 30.	 september	
setti	 hann	 eftirfarandi	 upplýsingar	 á	
heimasíðu	félagsins	og	póstlista:
Sett	hefur	verið	upp	vefsíða	með	drögum	
að	reglum	og	tilhögun	kringum	hugsaða	
VHF-leika	næsta	sumar	(2012):	http://
ira.is/display/web/TF+VHF-leikarnir	
Hugmyndin	 er	 að	 efna	 til	 umræðna	
og	 þróa	 smám	 saman	 regluverk	 fyrir	
einfalda	 VHF-fjarlægðarkeppni	 með	
öðrum	áherslum	en	TF	útileikarnir,	sem	
jú	eru	einkum	háðir	á	HF	og	með	kall-
svæða-	 og	 kallmerkjamargföldurum.	
Einn	 helsti	 vandinn	 var	 að	 finna	 stað-
setningarkerfi	 sem	 í	 senn	 væri	 nógu	
nákvæmt	 og	 nógu	 einfalt.	 Eftir	 að	
hafa	 skoðað	Maidenhead	 (grid	 squares	
kerfið)	 varð	 úr	 að	 nota	 einfaldlega	
gráður	lengdar	og	breiddar	með	tveimur	
aukastöfum	 (þ.e.	 hundraðshlutum	 úr	
gráðu).	 Þetta	 þýðir	 vitaskuld	 að	 GPS	
tæki	 þarf	 að	 vera	 með	 í	 för,	 ellegar	
landakort	og	reglustika.

Þá	 er	 það	 stigaútreikningurinn.	 Á	 að	
fara	eftir	einfaldri	vegalengd	(þetta	er	jú	
fjarlægðarkeppni),	eða	vegalengd	í	öðru	
veldi	 (sbr.	 deyfingu	 á	 afli	 radíóbylgna	
með	 fjarlægð	 í	 öðru	 veldi)?	 Úr	 varð,	
að	byrja	á	að	fara	eftir	“aflformúlunni”,	
og	 jafngildir	 því	 tvöföldun	 fjarlægðar	
fjórföldun	 á	 stigatölu.	 Um	 þetta	 má	
færa	rök	á	báða	bóga,	og	kjörinn	vett-
vangur	 til	 þess	 er	 „Comment	 fídusinn“	
í	 WIKI-kerfinu.	 Loks	 var	 ákveðið	 að	
halda	 sig	 við	 “bandaskipulag”	 líkt	 og	 í	
útileikunum,	 þannig	 að	 stig	 fást	 fyrir	
6m,	4m	(með	tilskilin	leyfi),	2m,	70cm	
og	hærri	bönd.	Þetta	gefur	skemmtilega	
möguleika,	þar	sem	eiginleikar	þessara	
banda	eru	meira	mismunandi	innbyrðis	
en	HF	bandanna	(t.d.	vegna	speglunar	
af	flugvélum	á	2m/70cm	og	Sporadic-E	
á	 6m).	 	 Guðmundur	 segir	 að	 lokum:	
Frjóar	 og	 fjörugar	 umræður	 óskast	 í	
vetur,	 svo	 verða	megi	 af	 þessu	 næsta	
sumar.

6. október – Viðurkenningar í TF 
útileikunum 2011.
Bjarni	 Sverrisson,	 TF3GB,	 um-
sjónarmaður	 TF	 útileikanna,	 kynnti	
niðurstöður	 þeirra	 fyrir	 árið	 2011	 í	
Skeljanesi	 fimmtudaginn	 6.	 október.	
Alls	 tóku	 19	 stöðvar	 þátt	 þetta	 árið	
samanborið	 við	 22	 í	 fyrra	 og	 hlutu	

13	 viðurkenningar	 og	 verðlaun	 (þar	
af	 3	 stöðvar	 mannaðar	 Íslendingum	
sem	 tóku	 þátt	 frá	 Noregi	 og	 Svíþjóð).	
Þorvaldur	 Stefánsson,	 TF4M,	 reyndist	
sigurvegari	 útileikanna	 árið	 2011	 með	
alls	 2.234.880	 stig,	 sem	 er	 glæsi-
legur	árangur.	Þorvaldur	hlaut	ágrafinn	
verðlaunaplatta	að	launum.	Guðmundur	
Löve,	TF3GL,	varð	í	öðru	sæti	og	Georg	
Magnússon,	TF2LL,	í	þriðja	sæti.	Kvöldið	
var	 vel	 heppnað	 og	 mættu	 alls	 26	
félagar.	Eftirtaldir	voru		umsjónarmanni	
til	 aðstoðar	við	yfirferð	dagbóka:	Guð-
mundur	 Sveinsson,	 TF3SG;	 Kristinn	
Andersen,	TF3KX	og	Óskar	Sverrisson,	
TF3DC.	 Brynjólfur	 Jónsson,	 TF5B,	
viðurkenningastjóri	 Í.R.A.	 annaðist	
hönnun	 og	 framleiðslu	 	 viðurkenn-
ingaskjala.	Sjá	má	frekari	umfjöllun	um	
viðburðinn	í	3.	tölublaði		CQ	TF	2010.

8.-9. október – TF3W QRV í SAC 
2011, SSB.
Félagsstöðin	 TF3W	 var	 QRV	 í	
Scandinavian	 Activity	 keppninni,	 SSB-
hluta,	 8.-9.	 október.	 Alls	 náðust	 1.529	
QSO	 sem	 er	 góður	 árangur	miðað	 við	
aðstæður,	en	skilyrði	voru	ekki	hagstæð	
ásamt	 því	 að	 SteppIR	 3E	 Yagi	 loftnet	
stöðvarinnar	var	með	bilaðan	rótor.	Það	
var	 Benedikt	 Sveinsson,	 TF3CY,	 sem	
stóð	 fyrir	 keppninni	 ásamt	 Guðmundi	

Jónas BJarnason, tf2JB

Frá formanni...

Þessar	línur	eru	ritaðar	þegar	vika	er	eftir	af	desembermánuði	2011	og	eru	þá	liðnir	þrír	
mánuðir	frá	síðustu	skrifum	á	þessum	vettvangi.	Margt	áhugavert	hefur	gerst	í	félagsstarf-
inu	á	þeim	tíma	og	mun	ég	leitast	við	að	gera	grein	fyrir	því	helsta	hér	á	eftir	[að	mestu]	
í	tímaröð.

Viðurkenningum veitt móttaka 6. október. Frá vinstri: Benedikt Sveinsson, TF3CY; 
Guðmundur Löve, TF3GL; Guðmundur Sveinsson, TF3SG; Bjarni Sverrisson, TF3GB; 
Jónas Bjarnason, TF2JB og Jón Þ. Jónsson, TF3JA. Þess má geta að verðlaunahafar 
sem vantar á myndina áttu ýmist ekki heimangengt eða voru staddir erlendis. Ljós-
mynd: Jón Svavarsson, TF3LMN.

Guðmundur Löve, TF3GL. Myndin var 
tekin 3. nóvember 2011 þegar hann 
flutti erindi í félagsaðstöðu Í.R.A. um 
EZNEC loftnetaforritið. Ljósmynd: Jónas 
Bjarnason, TF2JB.

Sveinssyni,	TF3SG.	Aðrir	sem	tóku	þátt	
í	 keppninni	 (um	 skemmri	 eða	 lengri	
tíma)	 voru:	 Ársæll	 Óskarsson,	 TF3AO;	
G.	 Svanur	 Hjálmarsson,	 TF3FIN;	
Haraldur	 Þórðarson,	 TF3HP;	 Sigurður		
Óskarsson,	 TF2WIN;	 Jón	 Þ.	 Jónsson,	
TF3JA;	 og	 Stefán	 Arndal,	 TF3SA.	 Að	
sögn	 Benedikts,	 versnuðu	 skilyrðin	 á	
laugardag	og	fór	K-stuðullinn	til	dæmis	
í	 4	 þá	 um	 kvöldið.	 Að	 minnsta	 kosti	
tvær	 aðrar	 TF	 stöðvar	 voru	 skráðar	 á	
þyrpingu	 (e.	 cluster)	 í	 keppninni,	 þeir	
TF3AO	og	TF8GX.

10. október – bætt vinnuaðstaða. 
Félagssjóður	 festi	 kaup	 á	 nýju	 vinnu-
borði	 fyrir	 QSL	 manager	 í	 byrjun	
október.	 Keypt	 var	 borð	 af	 gerðinni	
„Melltorp“	hjá	 IKEA	sem	er	 í	 stærðinni	
125cm	x	75cm.	Borðplata	er	húðuð	með	
efninu	 „melamíni“	 sem	 þýðir	 að	 yfir-
borð	rispast	ekki	og	er	auðvelt	að	þrífa.	
Guðmundur	 hafði	 til	 þess	 tíma	 notast	
við	 bráðabirgðaborð	 í	 vinnuaðstöðu	 í	
kjallara	 í	 Skeljanesi	 og	 sagðist	 mjög	
ánægður	með	þessa	breytingu.	

10. október – lagfæring skráningar 
á QRZ.COM.
Skráning	 á	 kallmerkjum	 félagsins,	
TF3IRA,	 TF3W	 og	 TF3HQ	 á	 vefsíðunni	
QRZ.COM	 var	 samræmd	 í	 byrjun	
októbermánaðar.	 Tilvísun	 á	 tölvu-
póstfang	 félagsins	 var	 lagfærð	 ásamt	
því	 að	 upplýsingar	 um	 félagið	 voru	
samræmdar.	 Þá	 voru	 settar	 inn	 upp-
lýsingar	um	Bjarna	Sverrisson,	TF3GB,	
sem	 er	 QSL	 Manager	 fyrir	 kallmerki	
félagsins	ásamt	upplýsingum	þess	efnis	
að	 hægt	 sé	 að	 fá	 sambönd	 staðfest	 á	
„Logbook	 of	 the	 World“	 (LoTW)	 en	
Ársæll	Óskarsson,	TF3AO,	hefur	annast	
innsetningu	dagbókargagna	hjá	ARRL.		

11. október – varahlutir í AlfaSpid.
Varahlutir	 í	 AlfaSpid	 rótor	 félagsins	

náðust	 úr	 tolli	 þann	 11.	 október.	
Útlagður	 kostnaður	 félagssjóðs	 nam	
alls	 23.280	 krónum	 (þar	 af	 voru	 að-
flutningsgjöld	 5.147	 krónur).	 Sundur-
greining	kostnaðar	er	þessi:	Mótor	$50	
CDN,	 magneta	 $22	 CDN	 og	 flutningur	
$50	CDN.	Pakkinn	var	póstlagður	af	Alfa	
Radio	Ltd.,	í	Kanada	þann	19.	ágúst	s.l.,	
þannig	að	aðeins	vantaði	viku	upp	á	tvo	
mánuði	í	flutningi.	

13. október – Fimmtudagserindi 
TF3KX.
Fyrsta	 fimmtudagserindið	 á	 vetrar-
dagskrá	 félagsins	 2011	 var	 haldið	
13.	 október.	 Fyrirlesari	 kvöldsins	 var	
Kristinn	 Andersen,	 TF3KX,	 og	 nefndist	
erindið:	 „Faros“,	 sjálfvirk	 vöktun	 HF-
skilyrða	 með	 radíóvitum.	 Kristinn	
útskýrði	vel	forsendur	og	nytsemi	Faros	
forritsins.	Sem	dæmi	um	nytsemi	upp-
lýsinganna	(en	skoða	má	útbreiðslu	eftir	
tíðnisviðum	eftir	dögum	aftur	í	tímann)	
nefndi	 hann,	 að	 við	 undirbúning	 fyrir	
keppnir	mætti	t.d.	skoða	skilyrðin	eins	og	
þau	voru	28	dögum	fyrir	tiltekna	keppni	
og	nota	sem	vísbendingu	um	væntanleg	
skilyrði	um	tiltekna	keppnishelgi.	Kerfið	
notar	Windows	stýrikerfið	(ME,	2000,	XP	
eða	Windows	7)	og	þarf	að	lágmarki	16	
bita	 hljóðkort	 ásamt	 tengingu	 við	 við-
tæki.	Faros	forritið	kom	fyrst	fram	árið	
2006,	var	hannað	af	kanadískum	radíó-
amatör,	 Alex	 Shovkoplyas,	 VE3NEA	 og	
er	 boðin	 ókeypis	 kynningaráskrift	 fyrir	
radíóamatöra.	Á	þriðja	tug	félagsmanna	

Benedikt Sveinsson, TF3CY, við stjórnvölinn á TF3W 8. október í SAC keppninni 
2011, SSB hluta. Alls náðust 1.529 QSO. Ljósmynd: TF3LMN. 

Á myndinni sést Guðmundur Sveinsson, 
TF3SG, við flokkunarskáp útsendingar-
korta. Ljósmynd: TF3LMN.

Á meðfylgjandi myndum má annars vegar sjá pakkann með varahlutunum (sem 
lengi hafði verið beðið eftir) ásamt póstaðflutningsskýrslu vegna sendingarinnar og 
hins vegar AlfaSpid rótorinn sjálfan sundurtekinn á borðinu í smíðaaðstöðu félags-
ins. Hlutar hans eru verulega ryðgaðir og virðist sem sjór hafi komist inn í rótorinn 
enda staðsetning hans í loftnetsturninum aðeins fáeina metra frá sjó. Ljósmyndir: 
Jónas Bjarnason, TF2JB.

hlýddi	á	erindi	Kristins	þrátt	fyrir	hífandi	
rok	og	rigningu	(22	félagsmenn).

15. október – WinTest upprifjun.
Yngvi	Harðarson,	TF3Y,	stóð	fyrir	hrað-
námskeiði/upprifjun	á	WinTest	keppnis-
forritinu	 í	 félagsaðstöðunni	 í	Skeljanesi	
þann	 15.	 október.	 Fámennt	 var,	 en	
góðmennt.	 Tveir	 félagsmenn	 mættu,	
þeir	 Jón	 Þóroddur	 Jónsson,	 TF3JA	 og	
Sigurður	Óskar	Óskarsson,	TF2WIN.	Þeir	
félagar	voru	yfir	sig	ánægðir	með	það	og	
sögðust	hafa	fengið	einkakennslu.	Nám-
skeiðinu	lauk	svo	með	því	að	prófa	for-
ritið	í	notkun	og	var	m.a.	haft		samband	
við	T32C	DX-leiðangurinn	í	Kyrrahafinu.

WinTest	 dagbókarkeppnisforritið	 var	
hannað	af	Oliver	Le	Cam,	F5MZM.	Það	
er	selt	á	50	evrur	og	er	hægt	að	kaupa	
það	 beint	 á	 netinu.	 Oliver	 gefur	 allan	
hagnað	 af	 sölunni	 til	 radíóamatöra	 í	
Frönsku	 Gíneu;	 Radio	 Amateur	 Club	

de	 Kourou	 (RACK).	 Klúbbstöð	 þeirra,	
FY5KE,	 er	 yfirleitt	 QRV	 í	 alþjóðlegum	
keppnum.

16. október – Flóamarkaður Í.R.A. 
að hausti.
Flóamarkaður	Í.R.A.	að	hausti	fór	fram	
sunnudaginn	 16.	 október	 2011.	 Alls	
mættu	35	félagsmenn	á	viðburðinn	sem	
hófst	stundvíslega	kl.	13	og	stóð	yfir	til	
kl.	16.	Framboð	var	ágætt,	m.a.	notaðar	
UHF	stöðvar,	mikið	af	smíðaefni,	íhlutir,	
kassar	 til	 smíða,	 ýmis	 mælitæki	 og	
margs	 konar	 aukahlutir,	 m.a.	 frá	 MFJ	
og	 Yaesu,	 auk	 loftneta	 fyrir	 HF,	 VHF,	
UHF	 og	 SHF	 böndin	 frá	 Mosley,	 New-
Tronics,	 M2,	 WiMo	 og	 J-Beam.	 Þá	 var	
ágætt	 framboð	 af	 LCD	 tölvuskjáum	
og	 sérhæfðum	 tölvuhlutum.	 Óhætt	
er	 að	 fullyrða	 að	 þeir	 sem	 gerðu	 við-
skipti	 á	 flóamarkaðnum	 hafi	 undan-
tekningarlaust	gert	góð	kaup.

Hápunktur	 viðburðarins	 var	 uppboð	
á	 dýrari	 hlutum	 og	 búnaði	 sem	 haldið	
var	stundvíslega	kl.	14	og	annaðist	Vil-
hjálmur	Í.	Sigurjónsson,	TF3VS,	það	af	
einskærri	 snilld.	 Alls	 voru	 14	 „númer“	
á	uppboðinu	og	 sala	með	ágætum,	en	
hvað	mest	var	boðið	í	New-Tronics	Hus-
tler	6-BTV	stangarloftnet	fyrir	HF-sviðið	
og	 valinkunnar	 gullhúðaðar	 “pöllur”	
(spaðalykil)	 frá	 Speed-Paddles.	 Stórt	
Mosley	 TA-53-M	 4	 staka	 Yagi	 loftnet	
fyrir	 HF-böndin	 (sem	 nýtt)	 seldist	
þó	 ekki,	 þrátt	 fyrir	 sanngjarnt	 ásett	
verð	 og	 sumir	 uppboðshlutir	 seldust	
jafnvel	 eftir	 uppboðið,	 þegar	 þeir	
sem	 komu	 seint	 höfðu	 náð	 að	 kynna		

Kristinn Andersen, TF3KX, flutti erindi um „Faros“ – sjálfvirka vöktun HF-skilyrða 
með radíóvitum þann 13. október. Ljósmynd: Jónas Bjarnason, TF2JB.

Vilhjálmur Sigurjónsson, TF3VS, býður 
upp “pöllurnar” góðu (spaðalykilinn) 
frá Speed-Paddles USA. Ljósmynd: Jón 
Svavarsson, TF3LMN. 

Yngvi Harðarson TF3Y og Sigurður Ó.Óskarsson TF2WIN 15. október. Ljósm.: TF3JA.

Hluti af tækjum og búnaði sem voru til 
uppboðs á flóamarkaðnum 16. október.

Ódýrar UHF-stöðvar, borðhleðslutæki 
og fleira.

sér	nánar	hlutina,	sbr.	t.d.	nýjan	Comtex	
PS30SW-I	 13.8VDC/30A	 spennugjafa	
(sem	færri	fengu	en	vildu).	Stefnt	er	að	
því	að	halda	flóamarkað	að	vori	 í	apríl	
n.k.,	 en	 félagið	 á	 von	 á	 umtalsverðu	
magni	 af	 búnaði,	 	 tækjum	 og	 íhlutum	
upp	 úr	 áramótunum.	 Ljósmyndir:	 Jón	
Svavarsson,	TF3LMN.

20. október – Fimmtudagserindi 
TF3ZA.
Jón	 Ágúst	 Erlingsson,	 TF3ZA,	 flutti	
fróðlegt	 erindi	 í	 félagsaðstöðu	 Í.R.A.	 í	
Skeljanesi	20.	október	í	máli	og	myndum	

um	10	daga	DX-leiðangur	sem	farinn	var	
til	 Jan	 Mayen	 fyrri	 hluta	 júlímánaðar	 í	
sumar	(2011).	Jón	var	í	hópi	átta	leyfis-
hafa	 frá	 alls	 sex	 þjóðlöndum,	 Banda-
ríkjunum,	 Grikklandi,	 Íslandi,	 Póllandi,	
Sviss	 og	 Svíþjóð.	 Kallmerkið	 JX5O	 var	
starfrækt	og	þrátt	fyrir	tiltölulega	óhag-
stæð	skilyrði	náðu	leiðangursmenn	alls	
17.844	samböndum.	Margt	fróðlegt	kom	
fram,	m.a.	að	meðalhitinn		var	um	2°C	
og	 jafnvel	 kaldara	 að	 nóttu	 til.	 Veður	
var	yfirleitt	rólegt	og	rakt,	en	gat	verið	
rysjótt	 sem	 hvort	 tveggja	 hafði	 í	 för	
með	sér	sandrok	og	kulda.	Tjöldin	fuku	
t.d.	 ofan	 af	 leiðangursmönnum	þrisvar	
sinnum.	 Jón	 Ágúst	 sýndi	 fjölda	mynda	
og	 fengu	 fundarmenn	 góða	 hugmynd	
um	náttúru	 eyjarinnar	 og	 vakti	 athygli	
hversu	„æpandi“	gróðursnauð	hún	er.	

Leiðangurinn	tók	sér	far	með	skútu	frá	
Íslandi	 og	 tók	 siglingin	 um	50	 klukku-
stundir.	Aðspurður	um	hvort	hvítabirnir	
væru	ekki	algengir	á	Jan	Mayen,	svaraði	
Jón	því	til	að	svo	hafi	ekki	verið	undan-
farna	áratugi.	Á	hinn	bóginn	væri	 ekki	
hægt	 að	 útiloka	 neitt	 og	 kvaðst	 hann	
hafa	 verið	 feginn	 að	 leiðangurinn	 hafi	
verið	laus	við	slíka	gesti	á	meðan	dvalið	
var	 á	 eyjunni.	 Líkt	 og	 áður	 segir,	 voru	
skilyrði	 fremur	 léleg,	 sbr.	 að	 aðeins	
náðust	 4	 QSO	 á	 6	 metrum,	 ekkert	 á	
10	metrum,	 1	QSO	 á	 12	metrum	 (við	
TF3EE),	auk	þess	 sem	 lægri	böndin	 (á	
80	metrum	og	160	metrum	voru	lokuð).	
20	 metra	 bandið	 gaf	 bestan	 árangur,	
svo	 og	 30	 metrar	 og	 17	 metrar,	 auk	
nokkurra	opnana	síðdegis	á	15	metrum.	
Loftnet	voru	tvö	„Hex	Beam“	og	lóðrétt	
stangarloftnet.	Alls	sóttu	28	félagsmenn	
viðburðinn.	

21. október – QSL svörun frá TF. 	
Alltaf	 er	 áhugavert	 að	 sjá	 hvernig	
við	 stöndum	 okkur	 borið	 saman	 við	
nágrannalöndin.	 Fabian	 Kurz,	 DJ1YFK,	
er	 þýskur	 radíóamatör	 sem	 hefur	
reiknað	 út	 svörun	 á	 útsendum	 QSL	
kortum	 frá	 stöð	 sinni	 í	 gegnum	 korta-
stofu	DARC	annars	vegar,	og	í	gegnum	
„Logbook	 of	 the	 World“	 (LoTW)	 hins	
vegar.	 Í	meðfylgjandi	 töflu	 (þeirri	 efri)	
kemur	m.a.	 fram,	að	af	Norðurlöndum	
er	svörun	lægst	frá	TF,	eða	32%,	hvað	
varðar	hefðbundnar	kortastofur.	Á	hinn	
bóginn,	þegar	skoðaðar	eru	niðurstöður	
fyrir	 svörun	 á	 LoTW	 (sjá	 neðri	 töflu)	
kemur	 í	 ljós,	 að	 svörun	 er	 best	 frá	 TF	
af	 Norðurlandastöðvum,	 eða	 44%.	
Upplýsingar	 fyrir	 hefðbundnar	 korta-
stofur	miðast	við	stöðuna	31.	desember	
2008	og	 fyrir	 LoTW	31.	 október	 2009.	
Bent	er	á,	að	líta	ber	fyrst	og	fremst	á	
þessar	upplýsingarnar	sem	vísbendingu	
þar	sem	ýmsar	upplýsingar	skortir,	s.s.	
meðaltíma	 frá	 því	 kort	 eru	 send	 uns	
svör	berast	o.fl.

Yfirlit yfir svarhlutfall korta í gegnum 
DARC QSL Bureau m.v. 31.12.2008.

Sent	
um	QSL	
Bureau

Send	
kort	
(fjöldi)

Móttekin	
kort	
(fjöldi)

Hlut-
fall	
(%)

Finnland 194 245 100	(x)

Noregur 149 111 75

Færeyjar 30 21 70

Svíþjóð 382 247 65

Danmörk 105 60 57

Ísland 28 9 32

(x) Rétt hlutfall er í raun 126%. Það kemur til af því að 
Fabian segist hafa fengið fleiri en eitt kort frá einstökum 
keppnisstöðvum í OH.

TF8SM skoðaði lampaframboðið enda 
mátti gera góð kaup í þeim hlutum.

TF3IG, TF3BM og TF3BJ skoðuðu m.a. 
tölvuhlutina á flóamarkaðnum.

Jón Ágúst Erlingsson, TF3ZA, sagðist 
hafa verið feginn að hvítabirnir voru 
ekki til vandræða á meðan á dvöl stóð á 
Jan Mayen. Ljósmynd: TF2JB.

TF3PPN, TF3HP og TF3FIN skoðuðu 
mælitækin á flóamarkaðnum.

Yfirlit yfir svarhlutfall QSO´a í gegnum 
LoTW m.v. 31.10.2009.

Sent	um	
LoTW

Innsetning	
QSO‘a	
(fjöldi)

Stað-
festar	
innsetn.	
(fjöldi)

Hlut-
fall	
(%)

Ísland 68 30 44

Noregur 664 232 35

Svíþjóð 2022 572 28

Finnland 1473 233 16

Danmörk 510 80 16

Færeyjar 154 5 3

Á	QRZ.COM	má	sjá,	að	Fabian	er	með	
um	 37	 þúsund	 heimsóknir	 sem	 gefur	
til	kynna	að	hann	sé	QRV	í	DX.	Fabian	
þessi	 mun	 hafa	 komið	 til	 Íslands	 fyrir	
um	það	bil	 10	árum	 (2001)	og	var	þá	
QRV	sem	TF/DL1YFK/P.

21. október – DXCC viðurkenningar-
skjöl
DXCC	 viðurkenningarskjölum	 félagsins	
var	 valinn	 staður	 í	 fjarskiptaherbergi	
félagsins	 þann	 20.	 október	 í	 samráði	
við	Benedikt	Sveinsson,	TF3CY,	stöðvar-
stjóra.	 Skjölin	 voru	 hengd	 á	 vegg	 við	
fjarskiptaborð	B.	DX-menn	sem	leið	áttu	
um	 fjarskiptaherbergi	 félagsins	 þegar	
uppsetning	fór	fram,	höfðu	á	orði	að	líta	
beri	 á	 þennan	 viðburð	 sem	hvata	 fyrir	
félagsstöðina	 á	 farsælli	 leið	 til	 „fimm	
banda	 DXCC“.	 Viðurkenningarskjölin	
sem	 um	 ræðir,	 eru	 DXCC	 fyrir	 mors,	
tal	 og	 blandaðar	 tegundir	 útgeislunar	
(þ.m.t.	stafrænar	tegundir).	

22. október – kynningardagur 
gervihnattafjarskipta.
Fyrri	 kynningardagur	 gervitunglafjar-
skipta	 frá	 félagsstöðinni,	 TF3IRA,	 fór	
fram	laugardaginn	22.	október.	Benedikt	
Sveinsson,	TF3CY,	stöðvarstjóri	TF3IRA	
annaðist	 kynninguna.	 Alls	 voru	 höfð	
sambönd	 um	 þrjú	 gervitungl.	 Af	 þeim	
var	AMSAT	OSCAR	7	lengst	inni.	Mæting	
var	 þokkaleg.	 Þetta	 var	 fyrri	 kynn-

ingardagur	um	sama	efni,	sá	síðari	 fór	
fram	12.	nóvember.

23. október – TF3DX/m.
Vilhjálmur	 Þór	 Kjartansson,	 TF3DX,	
náði	 þeim	 frábæra	 árangri	 úr	 bílnum	
í	 októbermánuði,	 að	 hafa	 sambönd	
við	 stöðina	 T32C	 –	 sem	 var	 staðsett	
á	 Austur-Kiribati	 í	 norðurhluta	 Line	
eyjaklasans	 í	 Kyrrahafi	 –	 á	 samtals	 9	
böndum,	þ.e.	1.8	-	3.5	-	7	-	10	-	14	-	18	
-	21	-	24	og	28	MHz.	

Vilhjálmur	 sagði,	 aðspurður,	 að	 þetta	
hafi	verið	mjög	spennandi	og	bætti	við,	
“...að	 hefði	 stöðin	 mín	 haft	 6	 metra	
bandið,	hefði	verið	mjög	gaman	að	prófa	

þar	líka...”.	Þess	má	geta,	að	fjarlægðin	
á	milli	TF	og	T32	er	tæplega	12	þúsund	
kílómetrar.	 Öll	 samböndin	 voru	 höfð	
á	 morsi.	 Árangur	 Vilhjálms	 er	 einkar	
athyglisverður	hvað	varðar	lægri	böndin,	
3.5	MHz	og	1.8	MHz	þar	sem	sambönd	úr		
farartækjum	 í	 þessum	 tíðnisviðum	 eru	
erfið	 enda	 bylgjulengdin	 80	 metrar	
annars	vegar	og	160	metrar	hins	vegar	
og	loftnet	þar	af	leiðandi	stutt	og	taps-
mikil.	

Loftnet	 Vilhjálms	 eru	 heimasmíðuð	 og	
hann	 hefur	 sjálfur	 sagt	 að	 sér	 reiknist	
til	að	nýtnin	sé	um	2,5%	á	160	metrum	
sem	 er	mjög	 góð	 útkoma.	 Hann	 segir	
nánar	um	loftnetsbúnaðinn:	

Myndin er af loftnetum félagsstöðvarinnar TF3IRA sem notuð eru til fjarskipta um 
gervihnetti. Bæði loftnetin eru hringpóluð Yagi loftnet frá M2. VHF loftnetið (til vinstri) 
er af 2MCP14 gerð; 14 staka með 10.2 dBdc ávinningi. UHF netið (til hægri) er af 
436CP30 gerð; 30 staka með 14.15 dBdc ávinningi. Annar búnaður stöðvarinnar 
er Yaesu G-5400B sambyggður loftnetsrótor fyrir lóðréttar og láréttar stillingar. 
Með honum fylgir fjölstillikassi (e. Elevation Azimuth Dual Controller) stýranlegur 
frá tölvu. Sérstakur „LVB Tracker“ frá AMSAT er notaður þar á milli sem getur stýrt 
loftnetunum sjálfvirkt eftir því sem viðkomandi gervihnöttur færist yfir sjóndeildar-
hringinn. Í gráa kassanum (fyrir neðan rótorinn) eru  VHF og UHF formagnarar frá 
SSB-Electronic GmbH. Mögnun er 20 dB/0,8 dB suðhlutfall á VHF og 20 dB/0,9 dB 
suðhlutfall á UHF. Í fjarskiptaherbergi félagsins er Kenwood TS-2000 sendi-/mót-
tökustöð staðsett. Hún er búin 100W sendi á 144-146 MHz og 50W sendi á 430-440 
MHz. Ljósmynd: Jón Svavarsson, TF3LMN.

Vilhjálmur Þór Kjartansson, TF3DX/m, nærri Bíldudal á Vestfjörðum haustið 2010. 
(takið eftir bílnúmerinu). Ljósmynd: Þorvaldur Stefánsson, TF4M.

DXCC viðurkenningar TF3IRA komnar á 
vegg. Ljósm.: Jónas Bjarnason, TF2JB.

“Ég	er	með	2	toppa	 í	 takinu,	sá	styttri	
er	 tæpir	 2m	 og	 sá	 lengri	 3,3m.	 Með	
þeim	 styttri	 sleppur	 spólan	 ein	 í	
aðlögunartækinu	 niður	 á	 160	 m,	 ekki	
nauðsynlegt	að	hafa	spólu	úti	þótt	það	sé	
betra.	Með	þeim	lengri	er	loftnetið	4,75	
m	að	lengd	og	nær	upp	í	6	m	yfir	götu,	
um	0,3	m	betur	ef	spóla	er	í	stönginni.	
Það	 eru	 smellitengi	 á	 þessu	 öllu,	 svo	
það	 tekur	 bara	 augnablik	 að	 breyta	
loftnetinu”.	Þess	má	geta	að	lokum,	að	
Vilhjálmur	 notar	 100W	 stöð	 í	 bílnum.	
Sjá	 nánar	 bráðskemmtilega	 grein	 eftir	
hann	 (með	 ljósmyndum)	um	TF3DX/m	
sem	 birtist	 í	 1.	 tbl.	 CQ	 TF	 2010,	 bls.	
9-11.	Kortið	hér	fyrir	neðan	gefur	góða	
mynd	af	staðsetningu	T32C	í	A-Kiribati	í	
Kyrrahafinu.	Fjarlægðin	 í	beinni	 loftlínu	
frá	Íslandi	er	um	11.782	km.

26. október – Ný QRG fyrir TF8SDR.
Í	ljósi	ábendinga	þess	efnis,	að	„packet“	
merki	hafa	verið	send	út	á	vegum	Í.R.A.	
undir	 kallmerkinu	 TF3NOS	 í	 gegnum	
tíðina	 á	 tíðninni	 á	 144.650	 MHz	 (sem	
TF8SDR	 fékk	 nýverið	 úthlutað)	 hafði	
stjórn	 félagins	 frumkvæði	 að	 því	 að	
hafa	samband	við	Ara	Þór	Jóhannesson,	
TF3ARI,	með	tillögu	um	nýja	tíðni	í	stað	
þeirrar	 fyrrnefndu.	Félagið	gerði	 tillögu	
um	tíðnina	144.550	MHz	og	gerði	hann	
ekki	athugasemdir	við	það.	Í	framhaldi	
var	 erindi	 sent	 til	 Póst-	 og	 fjarskipta-
stofnunar	með	ósk	um	úthlutun	á	QRG	
144.550	 MHz	 fyrir	 TF8SDR.	 Samþykki	
um	hina	 nýju	 tíðni	 barst	 frá	 PFS	 þann	
26.	október.

27. október - Fjarskiptaáætlun 
2011-2014 og 2011-2022
Póst-	 og	 fjarskiptastofnun	kynnti	 á	 vef	
sínum	 þann	 27.	 október	 drög	 að	 nýrri	

fjarskiptaáætlun	til	umsagnar	hjá	innan-
ríkisráðuneytinu,	en	ráðherra	ákvað	að	
leggja	nýja	fjarskiptaáætlun	fyrir	Alþingi	
á	 [yfirstandandi]	 löggjafarþingi.	Um	er	
að	 ræða	 drög	 að	 þingsályktun	 um	 tólf 
ára fjarskiptaáætlun	 og	 	 fjögurra ára 
framkvæmdaáætlun.	 Verkefnið	 var	
unnið	í	ráðuneytinu	með	aðkomu	PFS	og	
sérstakra	 vinnuhópa.	 Hluti	 framsettra	
draga	 varða	 radíóamatöra	 sem	 skil-
greinda	 fjarskiptaþjónustu,	 en	 drögin	
hafa	 mjög	 víðtæka	 skírskotun.	 Stjórn	
Í.R.A.	fjallaði	ítarlega	um	drögin	og	var	
niðurstaða	 sú,	 að	 ekki	 væri	 ástæða	 til	
að	 senda	 sérstakar	 athugasemdir	 til	
ráðuneytisins,	 enda	 hafði	 félagið	 átt	
sérstakan	 samráðsfund	 með	 Póst-	 og	
fjarskiptastofnun	 þann	 16.	 ágúst	 s.l.	
um	fjarskiptastefnu	stofnunarinnar	sem	
er	 efnislegur	 hluti	 af	 framangreindri	
áætlun	ráðherra	til	þingsályktunar.

27. október – Fimmtudagserindi 
TF3DX.
Vilhjálmur	 Þór	 Kjartansson,	 TF3DX,	
flutti	fimmtudagserindi	í	Skeljanesi	þann	
27.	október	sem	hann	nefndi	„Merki	og	
mótun“.	Erindið	byggðist	á	fyrirlestrum	
sem	 hann	 flutti	 vorið	 2011	 fyrir	 nem-
endur	á	námskeiði	félagsins	til	amatör-
prófs.	Vilhjálmur	kynnti	erindið	þannig:	
“...að	hugmyndin	væri	að	leggja	grunn	
hjá	 þeim	 sem	 skemmra	 væru	 komnir	
um	 leið	 og	 efnið	 væri	 hugsað	 til	 að	
gagnast	þeim	sem	væru	farnir	að	pæla	
dýpra”.	 Þetta	 gekk	 eftir	 enda	 efnið	 vel	
fram	sett	og	 skemmtilega	flutt.	Minnst	
var	á	bandbeidd	morsmerkja	út	frá	AM	
með	 kassabylgju	 (..didididi..)	 þar	 sem	
grunntíðnin	 er	 jöfn	 sendihraðanum	 í	
stöfum	á	mínútu	deilt	með	12.	Í	lokin	var	
lauslega	drepið	á	stillingu	SSB	senda	og	

nauðsyn	 þess	 að	 skoða	merkið	 í	 góðri	
bandbreidd,	ekki	eftir	að	það	hefur	farið	
um	 þrönga	 síu	 í	 „góðu“	 viðtæki.	 Alls	
sóttu	á	þriðja	tug	félagsmanna	erindið.

29. október – TF1RPB QRT.
Fréttir	bárust	29.	október	þess	efnis	að	
endurvarpsstöð	 félagsins	 í	 Bláfjöllum,	
TF1RPB,	 væri	 QRT	 og	 hafi	 verið	 svo	 í	
um	 vikutíma.	 Málið	 var	 þegar	 tekið	 til	
skoðunar	 og	 kom	 í	 ljós	 við	 athugun	
Guðmundar	 Sigurðssonar,	 TF3GS,	
þegar	hann	lagði	á	fjallið,	að	stag	sem	
hélt	 uppi	 tréstaur	 með	 loftneti	 endur-
varpans	 hafði	 slitnað.	 Þegar	 staurinn	
féll,	 hafði	 hann	 tekið	 með	 sér	 annan	
staur	 þannig	 að	 töluverður	 skaði	
hlaust	 af	 hvað	 varðar	 loftnet	 annarra	
aðila	 	 (m.a.	 4x4	 klúbbsins,	 björgunar-
sveita	og	Tetra	kerfisins).	Að	sögn	Guð-
mundar,	 slapp	 okkar	 loftnet	 óskemmt	

Vilhjálmur Þór Kjartansson TF3DX flutti fimmtudagserindi þann 27. október um 
merki og mótun. Ljósmynd: Jón Svavarsson, TF3LMN. 

TF8SDR mun áframsenda merki á tíðn-
inni 144.550 MHz frá Flex 1500 viðtæki 
sem verður stillt á innanlandstíðnina 
3637 kHz.

þar	 sem	 staurinn	 virðist	 hafa	 fallið	 á	
„réttu“	 hliðina.	 Félagið	 hefur	 fengið	
aðstöðu	 fyrir	 loftnetið	 á	 nýjum	 staur,	
nærri	 fyrri	 staðsetningu.	Verkefnið	er	 í	
höndum	þeirra	Þórs	Þórissonar,	TF3GW;	
Guðmundar	 Sigurðssonar,	 TF3GS;	 og	
Sigurðar	 Harðarsonar,	 TF3WS.	 Strax	
og	 aðstæður	 leyfa	 verður	 lagt	 á	 fjallið	
til	 uppsetningar	 á	 loftneti	 fyrir	 TF1RPB	
á	nýja	staðnum.	Loftnetið	 sem	 féll	 var	
sett	upp	nýtt	þann	17.	ágúst	2010.	Ljós-
mynd:	TF3WS.

29.-30. október – CQ WW DX 
keppnin, SSB.
Alls	 skiluðu	 tólf	 TF	 stöðvar	 fjarskipta-
dagbókum	 til	 keppnisnefndar	 CQ	
tímaritsins	 vegna	 þátttöku	 í	 SSB	 hluta	
CQ	 WW	 DX	 keppninnar	 sem	 haldin	
var	 29.-30.	 október	 2011.	 Stöðvarnar	
tólf	 kepptu	 í	 níu	mismunandi	 keppnis-
flokkum	samkvæmt	meðfylgjandi	töflu.	
Þrír	 leyfishafar	 voru	 með	 afgerandi	
bestan	 árangur.	 Það	 eru:	 Sigurður	
R.	 Jakobsson,	 TF3CW;	 hann	 var	 með	
1.444.550	 heildarstig.	 Sigurður	 keppti	
í	„einmenningsflokki	á	14	MHz,	háafli“.	
Yngvi	Harðarson,	TF3Y;	hann		var	með	
571.710	heildarstig.	Yngvi	keppti	í	„ein-

menningsflokki	 á	 28	 MHz,	 háafli“	 frá	
TF4X	 (stöð	 Þorvaldar	 Stefánssonar,	
TF4M).	Og		Andrés	Þórarinsson,	TF3AM;	
hann	 var	 með	 484.472	 heildarstig.	
Andrés	 keppti	 í	 „einmenningsflokki	 á	
öllum	böndum,	háafli“.	
Sigurður,	 TF3CW,	 sagði,	 eftir	 keppnina	
að	 þegar	 best	 gekk	 hjá	 honum	 hafi	
hann	haft	240	QSO	á	klukkustund	(þ.e.	
4	QSO/mínútu	að	meðaltali)	sem	verður	
að	 teljast	 afburða	 gott.	 Viðverutími	
TF3CW	 í	 keppninni	 var	 40	 klst.	 og	hjá	

Yngva	 (TF3Y)	 hjá	 TF4X,	 30	 klst.	 Þessi	
þátttaka	 frá	 TF	 í	 einstakri	 alþjóðlegri	
keppni	er	einhver	sú	besta	í	lengri	tíma	
og	mjög	ánægjuleg.

30. október – CQ TF, 4. tbl.
Nýtt	 hefti	 félagsritsins	 CQ	 TF,	 4.	 tbl.,	
kom	 út	 þann	 30.	 október	 á	 rafrænu	
formi	 og	 17.	 nóvember	 á	 prentuðu	
formi.	 Blaðið	 er	 alls	 32	 bls.	 að	 stærð	
og	 hið	 vandaðasta.	 Meðal	 efnis:	 Rit-
stjóraspjall	 Kristins	 Andersen,	 TF3KX;	
grein	 til	 minningar	 um	 Svein	 Guð-
mundsson,	TF3T,	eftir	Yngva	Harðarson,	
TF3Y;	 greinin	 „Frá	 formanni...“	 eftir	
Jónas	 Bjarnason,	 TF2JB;	 frásögn	 frá	
veisluhöldum	 í	 tilefni	 65	 ára	 afmælis	
Í.R.A.	þann	14.	ágúst	2011	eftir	Kristin	
Andersen,	 TF3KX;	 greinin	 „Samræmt	
tíðniskipulag	á	60	og	600	metrum“	eftir	
Jónas	 Bjarnason,	 TF2JB;	 grein	 um	 TF	
útileikana	2011	eftir	Bjarna	Sverrisson,	
TF3GB;	 grein	 um	 TF3DX	 í	 útileikunum	
2011	 eftir	 Vilhjálm	 Þór	 Kjartansson,	
TF3DX;	 grein	 um	 TF2LL	 í	 útileikunum	
2011	 eftir	 Georg	 Magnússon,	 TF2LL;	
grein	 um	 TF3KX	 í	 útileikunum	 2011	
eftir	 Kristinn	 Andersen,	 TF3KX;	 grein	
um	 Vita-	 og	 vitaskipahelgina	 2011	
eftir	 Jónas	 Bjarnason,	 TF2JB;	 greinin	
„Keppt	frá	TF3W	í	Scandinavian	Activity	

Yngvi Harðarson (TF3Y) frá TF4X: 
571.710 heildarpunktar. Ljósmynd: 
Þorvaldur Stefánsson, TF4M.

Andrés Þórarinsson, TF3AM: 484.473 
heildarpunktar. Ljósmynd: XYL.

Sigurður R. Jakobsson, TF3CW, sýndi 
afburða árangur í keppninni og var með 
1.444.550 heildarstig. 

Keppnisflokkur Kallmerki Árangur (1) Skýringar 

Einmenningsflokkur,	öll	bönd,	háafl	 TF3AM 484.473 	

Einmenningsflokkur,	öll	bönd,	háafl,	aðstoð	 TF3SG 100.285 	

Einmenningsflokkur,	öll	bönd,	háafl,	aðstoð	 TF3IG 3.956 	

Einmenningsflokkur,	öll	bönd,	lágafl	 TF3PPN 34.650 	

Einmenningsflokkur,	öll	bönd,	lágafl	 TF3DC 32.918 	

Einmenningsflokkur,	10	metrar,	háafl	 TF4X 571.710 TF3Y	op.	

Einmenningsflokkur,	10	metrar,	lágafl	 TF8GX 267.072 	

Einmenningsflokkur,	15	metrar,	háafl	 TF3AO 153.722 	

Einmenningsflokkur,	15	metrar,	háafl	 TF3CY 135.256 	

Einmenningsflokkur,	20	metrar,	háafl	 TF3CW 1.444.550 	

Einmenningsflokkur,	80	metrar,	háafl	 TF3ZA 147.599 	

Fleirmenningsflokkur,	öll	bönd,	háafl,	aðstoð	 TF3W 47.278 TF3CY,	TF3FIN,	TF3HP	og	TF3JA	op’s.	
(1) Ætlaður árangur (e. claimed scores).



CQ	TF		|  11		

Contest,	 CW“	 eftir	 Stefán	 Arnadal,	
TF3SA;	 fundargerðir	 stjórnar	 Í.R.A.	
vegna	funda	nr.	3/2011	og	4/2011	eftir	
Sæmund	E.	Þorsteinsson,	TF3UA;	grein	
um	 helstu	 DX	 keppnir	 í	 október	 2011	
til	 janúar	 2012	 eftir	 Jónas	 Bjarnason,	
TF2JB	og	greinin	„Vetraráætlun	Í.R.A.	 í	
október,	nóvember	og	desember	2011“	
eftir	Kjartan	H.	Bjarnason,	TF3BJ.	
			
3. nóvember – Fimmtudagserindi 
TF3GL.
Guðmundur	Löve,	TF3GL,	flutti	 erindi	 í	
félagsaðstöðunni	við	Skeljanes	þann	3.	
nóvember.	Erindi	hans	fjallaði	um	tölvu-
forritið	EZNEC	sem	“hermir”	eftir	virkun	
loftneta.	 Hann	 fór	 yfir	 virkni	 forritsins	
með	 því	 að	 taka	 dæmi	 um	 nokkrar	
grunngerðir	 loftneta,	 s.s.	 tvípóla,	 lóð-
réttra	stangarneta	og	Windom	loftneta.	
Guðmundur	sýndi	m.a.	áhrif	fjarlægðar	
yfir	 mismunandi	 leiðandi	 jörð,	 áhrif	
staðsetningar	 (bæði	 fyrir	 lóðréttar	
stangir	og	 tvípóla)	og	 ræddi	m.a.	mis-
munandi	 fjölda	 radíala	 samanborið	 við	
staðsetningu	 stangarnets	 á	 húsþaki.	
Að	 sögn	 Guðmundar	 eru	 fleiri	 forrit	
aðgengileg	 radíóamatörum	 sem	herma	
eftir	 virkni	 loftneta,	 en	 EZNEC	 hefur	
náð	 hvað	 mestri	 útbreiðslu,	 sem	 er	
vel	 skiljanlegt	eftir	að	hafa	séð	hversu	
notendavænt	forritið	er	og	þá	möguleika	
sem	það	býður.	Höfundur	EZNEC	er	Roy	
W.	Lewallen,	W7EL.	Á	þriðja	tug	félags-
manna	hlýddi	á	erindið.	

5. nóvember – Auknar líkur á nýju 
amatörbandi.
Auknar	 líkur	 eru	 á	 að	 nýtt	 600	metra	
amatörband	í	tíðnisviðinu	472-480	kHz	
verði	 að	 veruleika	 á	WRC-12	 tíðniráð-
stefnunni	 sem	 haldin	 verður	 í	 Genf	 í	
byrjun	 næsta	 árs,	 2012.	 Skýrt	 var	 frá	
stöðu	 þessa	 máls	 í	 miðlum	 félagsins	
í	 haust.	 Nú	 er	 því	 við	 að	 bæta,	 að	
á	 fundi	 undirbúningsnefndar	 CEPT	
ríkjanna	 sem	haldinn	 var	 dagana	1.-4.	
nóvember	 var	 samþykkt	 samhljóða	 að	
mæla	með	úthlutun	þessa	8	kHz	bands	
til	 radíóamatöra	 á	 ráðstefnunni	 sam-
kvæmt	 svokallaðri	 „ECP	 samþykkt“	 (e. 
European Common Proposal).	 Staða	
þessa	máls	í	dag	er	því	sú	að	tryggt	hefur	
verið	að	tillagan	um	nýtt	amatörband	á	
600	metrum	 verður	 tekin	 á	 dagskrá	 á	
WRC-12.	Það	var	Colin	Thomas,	G3PSM,	
sem	var	í	forsvari	fyrir	málið	fyrir	IARU	
Svæði	1	á	undirbúningsfundinum.	
Þess	má	geta	til	viðbótar,	að	í	erindi	til	
félagsins	 frá	Póst-	 og	 fjarskiptastofnun	
dags.	11.	nóvember	s.l.,	kemur	fram	að	
íslensk	stjórnvöld	muni	styðja	framgang	
tillögunnar	á	WRC-12.

Rifja	 má	 upp,	 að	 íslenskir	 leyfishafar	
fengu	 fyrst	 tímabundna	 heimild	 til	
að	 vinna	 á	 600	 metrum	 (á	 víkjandi	
grundvelli)	 19.	 febrúar	 2010,	 út	 það	
ár.	 Heimildin	 var	 endurnýjuð	 þann	 13.	
desember	 2010	 og	 gildir	 hún	 út	 árið	
2012.	 Heimilað	 tíðnisvið	 er	 493-510	
kHz.	 Nánari	 umfjöllun	 um	 600	 metra	
bandið	má	sjá	í	1.	tbl.	CQ	TF	2011	(bls.	
26).

12. nóvember –  Gervihnettir.
Síðari	 kynningardagur	 gervihnattafjar-
skipta	frá	TF3IRA	fór	fram	12.	nóvember.	
Að	sögn	Benedikts	Sveinssonar,	TF3CY,	
gekk	ekki	vel	að	hafa	sambönd	að	þessu	
sinni,	 en	 hlustað	 var	m.a.	 eftir	 Amsat	
OSCAR-7,	OSCAR-27,	VUsat	OSCAR-52	
og	Fuji-OSCAR-29.	Af	þeim	var	OSCAR-7	
í	 skugga	og	ekki	náðist	 í	 FO-29	vegna	

truflana.	 Ánægja	 var	 engu	 að	 síður	
með	 kynninguna.	 Um	 þessar	 mundir	
eru	 tæplega	 40	 gervihnettir	 skráðir	 á	
heimasíðu	 AMSAT.	 Hnattstaða	 Íslands	
veldur	 því	 hins	 vegar	 að	 sumir	 þeirra	
nýtast	ekki	leyfishöfum	hér	á	landi.

12. nóvember - TF3IRA QRV í 
GlobalSET. 
Félagsstöðin	 TF3IRA	 var	 QRV	 í	
samræmdu	 neyðarfjarskiptaæfingunni	
Global	 Simulated	 Emergency	 Test	
(GlobalSET)	sem	haldin	var	laugardaginn	
12.	nóvember.	Í	okkar	heimshluta	(IARU	
Svæði	1)	voru	notaðar	 tíðnirnar	 	3760	
kHz,	7060	kHz,	7110	kHz,	14300	kHz,	
18160	 kHz	 og	 21360	 kHz.	 Að	 sögn	
Jóns	 Þ.	 Jónssonar,	 TF3JA,	 neyðarfjar-
skiptastjóra	 félagsins,	 gekk	 æfingin	
vel,	þótt	ekki	sé	ætíð	mögulegt	að	hafa	

Benedikt Sveinsson TF3CY stöðvarstjóri við stjórnvölinn á TF3IRA á kynningardegi 
gervihnattafjarskipta 12. nóvember. Jón Þ. Jónsson TF3JA og Vilhjálmur Sigurjóns-
son TF3VS fylgjast með. Ljósmynd: Óskar Sverrisson, TF3DC.

Frá fimmtudagserindi Guðmundar Löve TF3GL 3. nóvember. Ljósmynd: TF3JB

samband	á	öllum	neyðartíðnum	frá	Ís-
landi.	GlobalSET	æfingarnar	eru	haldnar	
árlega,	 vor	 og	 haust,	 og	 hefur	 félags-
stöðin	 verið	 reglulegur	 þátttakandi	 í	
þeim	frá	árinu	2009.	

14. nóvember – SAC 2011, CW.
Niðurstöður	 liggja	 fyrir	 í	 morshluta	
Scandinavian	 Activity	 Contest	 (SAC)	
keppninnar	 2011	 sem	 fram	 fór	 16.-
17.	 september.	 Að	 þessu	 sinni	 bárust	
1.196	 keppnisdagbækur.	 Finnar	 urðu	
Norðurlandameistarar	og	unnu	þar	með	
Skandinavíubikarinn	 (Scandinavian	
Cup).	 Finnskir	 radíóamatörar	 (OH)	
sendu	alls	inn	187	dagbækur,	Svíar	(SM)	
109,	Norðmenn	(LA)	27,	Danir	(OZ)	22,	
Álandseyjar	(OH0)	4	og	Ísland	(TF)	3.	
Bestum	 árangri	 íslenskra	 stöðva	 náði	
TF8GX	 sem	 varð	 í	 24.	 sæti	 með	 442	

QSO	 í	 flokki	 einmenningsstöðva,	 á	
öllum	 böndum,	 lágafli.	 TF3DC	 náði	
ágætum	 árangri	 og	 varð	 í	 46.	 sæti	 í	
sama	keppnisflokki	með	205	QSO.	Alls	
skiluðu	88	þátttakendur	 inn	dagbókum	
í	 keppnisflokknum.	 TF3W	 (TF3SA	 op.)	
varð	í	48.	sæti	með	1.244	QSO	í	flokki	
einmenningsstöðva,	 á	 öllum	 böndum,	
háafli.	Alls	skiluðu	109	þátttakendur	inn	
dagbókum	 í	 keppnisflokknum.	 Þegar	
litið	er	til	þátttökutíma	og	aðstæðna	ís-
lensku	stöðvanna	verður	árangur	þeirra	
að	teljast	ásættanlegur.

15. nóvember – CD diskur með 
félagsefni.
Ánægjuleg	 sending	 barst	 félaginu	 frá	
Brynjólfi	Jónssyni,	TF5B,	viðurkenninga-
stjóra	 félagsins	 þann	 15.	 	 nóvember.	
Um	er	að	ræða	CD	disk	með	eftirtöldu	
efni:	Öllum	eintökum	CQ	TF	(sem	vitað	
er	 um)	 1964-2011,	 öllum	 eintökum	
af	 Fréttabréfinu	 (sem	 vitað	 er	 um)	
frá	 1979-1994;	 ársskýrslur	 og	 árs-
reikningar	 2009-2010	 og	 2010-2011,	
ásamt	 fundargerðum	 síðustu	 tveggja	
aðalfunda,	2010	og	2011.	Nýi	diskurinn	
er	uppfærsla	á	eldri	CD	diski	sem	Brynj-
ólfur	færði	félaginu	í	fyrra	(2010).
Í	 öllum	 þessum	 gögnum	 má	 gera	
gagnaleit	 og	 t.d.	 finna	 allar	 blaðsíður	
í	 öllum	 tölublöðum	CQ	TF	þar	 sem	 til-
tekið	leitarorð	kemur	fyrir.	CQ	TF	blöðin	
og	 fréttabréfin	 ein	 eru	 2300	 blaðsíður	
að	 stærð.	 Frábær	 heimild	 og	 nytsöm.	
Stjórn	 félagsins	 hefur	 komið	 þökkum	
á	 framfæri	 til	 Brynjólfs	 fyrir	 þetta	

verðmæta	verk.	 Fyrirhugað	er	að	gera	
gögnin	aðgengileg	á	heimasíðu	félagsins	
í	samráði	við	Brynjólf.

1. CQ	 TF;	 (frá	 upphafi)	 október	
1964	 til	 nýjasta	 tölublaðs,	
október	2011	(öll	tölublöð	í	einni	
skrá).

2. CQ	TF;	október	1964	til	desember	
1979	 (öll	 tölublöð	 í	 einni	 skrá)	
63	 skrár	 og	 öll	 blöð	 1997-2011	
í	einni	skrá.

3. Fréttabréf	 CQ	 TF	 frá	 upphafi,	
þ.e.	 frá	mars	1979	 til	 júlí	 1994	
(öll	tölublöð	í	einni	skrá).

4. Ársskýrslur	Í.R.A.	2009-2010	og	
2010-2011.

5. Ársreikningar	 Í.R.A.	 2009-2010	
og	2010-2011

6. Fundargerðir	 aðalfunda	 Í.R.A..	
2010	og	2011.

19. nóvember – WriteLog forritið.
Yngvi	Harðarson,	TF3Y,	annaðist	 kynn-
ingu	 á	 WriteLog	 keppnisdagbókarfor-
ritinu	19.	nóvember.	Í	samtali	við	Yngva	
eftir	kynninguna	kom	m.a.	fram	að	hann	
hafi	 ekki	 að	 öllu	 leyti	 verið	 ánægður	
með	 verkefnið	 þar	 sem	 ný	 uppfærsla	
sem	 hann	 hafði	 sótt	 á	 netið	 kvöldið	
áður	 virkaði	 ekki	 fullkomlega	 þegar	
að	 kynningunni	 kom.	 Yngvi	 sagði,	 að	
engu	að	síður	hafi	kynningin	verið	nyt-
samleg	fyrir	þá	sem	mættu.	Forritið	er	
einkum	notað	á	RTTY	og	PSK	tegundum	
útgeislunar	hér	á	landi.

19.-20. nóvember – TF3CY QRV í 
ARRL EME keppninni 2011.
Benedikt	 Sveinsson,	 TF3CY,	 tók	 þátt	 í	
ARRL	 EME	 keppninni	 2011	 sem	 haldin	
var	helgina	19.-20.	nóvember.	Keppnin	

fer	fram	á	öllum	böndum	frá	50	MHz	til	
1296	MHz.
Benedikt	var	QRV	á	144	MHz.	Hann	náði	
alls	55	samböndum	og	sagðist	þokkalega	
ánægður	með	 árangurinn,	 en	 hafði	 þó	
ekki	náð	sambandi	við	Japan	þegar	við	
hann	 var	 rætt	 (á	 sunnudeginum),	 þar	
sem	 „glugginn“	 til	 sambanda	 þangað	
niður	eftir	er	aðeins	um	hálftími	hverju	
sinni.	Hins	vegar	hafði	hann	þá	nýlokið	
sambandi	við	OY4TN,	sem	var	nýtt	DXCC	
land.	 Annars	 sagðist	 Benedikt	 vera	
kominn	með	40	DXCC	lönd	í	dagbókina	
á	2	metrum	EME,	en	hann	hefur	reyndar	
líka	verið	QRV	á	EME	á	6	metrum.	

20. nóvember – Sunnudagserindi 
TF3AO.
Ársæll	 Óskarsson,	 TF3AO,	 leiddi	
umræður	 á	 sunnudagsopnun	 þann	
20.	nóvember.	Ársæll	 nefndi	 erindi	 sitt	
„Að hefja RTTY keppnisferilinn“.	 Um	
var	 að	 ræða	 fyrstu	 sunnudagsopnun	
félagsaðstöðunnar	 á	 þessum	 vetri.	 Í	
samtali	 við	Ársæl	 síðar	 sama	dag	kom	
m.a.	 fram,	 að	 hann	 var	 ánægður	með	
viðtökurnar.	Alls	mættu	10	félagar.	

Brynjólfur Jónsson, TF5B, viðurkenningastjóri Í.R.A. í fjarskiptaherbergi TF3IRA í 
Skeljanesi í maí 2011. Ljósmynd: Jónas Bjarnason, TF2JB.

Benedikt Sveinsson, TF3CY.

Fyrirkomulag	 umræðna	 á	 sunnudags-
opnunum	er	hugsað	sem	afslappað,	þ.e.	
þar	sem	menn	sitja	með	kaffibolla	í	stóra	
sófasettinu	og	ræða	amatörmálefni.	Til-
tekinn	 leyfishafi	 sem	 hefur	 staðgóða	
þekkingu	 á	 viðkomandi	 umræðuefni,	
leiðir	síðan	umræðuna	og	svarar	spurn-
ingum.

20. nóvember – Um 3% félags-
manna konur.
Við	 nýlega	 yfirferð	 á	 félagaskrá	 Í.R.A.	
kom	í	 ljós	að	um	3%	félagsmanna	eru	
konur.	Þá	er	 fjöldi	 félagsmanna	67	ára	
og	eldri		um	19%.

21.-24. nóvember – Aukið húsnæði.
Fimmtudaginn	 24.	 nóvember	 var	 vígt	
nýtt	 húsnæði	 félagsins	 á	 2.	 hæð	 í	
félagsaðstöðunni	í	Skeljanesi.	Um	var	að	
ræða	 flutning	 á	 sameiginlegri	 aðstöðu	

TF	 Í.R.A.	 QSL	 Bureau	 og	 smíðaað-
stöðunnar	 í	 hornherbergi	 á	 sömu	 hæð	
(þar	 sem	 fjarskiptaherbergi	 félagsins	
var	áður,	þ.e.	til	ársins	2008).	
Það	 sem	 gerst	 hefur	 í	 millitíðinni	
er,	 að	 nýlega	 náðust	 samningar	 um	
makaskipti	á	herbergjum	milli	Í.R.A.	og	
ORG	 ehf.,	 Ættfræðiþjónustunnar	 sem	
hefur	aðsetur	á	neðri	hæð	í	húsinu,	en	
jafnframt	herbergi	til	afnota	á	2.	hæð.	

Ársæll Óskarsson, TF3AO. Ljósm.: 
TF3LMN.

QSL skápurinn á nýja staðnum. QSL skilagreinarnar og umslögin eru áberandi vel 
staðsett vinstra megin við skápinn. Hægra megin, neðarlega, hefur verið settur 
upp nýr kassi fyrir móttöku á kortum til útsendingar. Ljósmynd: Jón Svavarsson, 
TF3LMN.

Myndin sýnir innlit í nýja herbergið frá 
hurðaropi við gang. Til að átta sig betur 
á afstöðunni, má benda á að það sést í 
hurðarhúninn í horninu lengst niður til 
hægri á myndinni. Ljósmynd: Jón Svav-
arsson, TF3LMN.

Nýja bókahillan kemur vel út. Bæði er, 
að hún rúmar fleiri bækur (þ.e. hillur 
ná niður í gólfhæð) og að hún er fyrir-
ferðarminni (nettari) en sú eldri, sem 
er mikilvægt þegar komið er inn í her-
bergið, þar sem inngangur er mjór, sbr. 
fyrstu mynd. Ljósm.: TF3LMN.

Ávinningur	félagsins	af	þessum	skiptum	
er	 fyrst	 og	 fremst	 hentugra	 herbergi	
fyrir	 QSL	 stofu	 félagsins	 og	 smíðaað-
stöðu,	auk	þess	sem	rými	fæst	nú	til	ráð-
stöfunar	fyrir	aðstöðu	sérhæfðs	búnaðar	
fyrir	 fyrirhugaðan	 fjarskiptahóp	 innan	
félagsins	um	svokölluð	 „veik	 fjarskipti“	
(e.	weak	signal	communications).	Loks	
er	 nýja	 herbergið	 um	 4m2	 stærra	 að	
flatar-máli,	auk	þess	sem	gluggi	er	mun	
stærri	en	í	eldri	aðstöðu,	eða	þrískiptur	
(sbr.	meðfylgjandi	mynd).	Stjórn	Í.R.A.	
óskar	 félagsmönnum	 til	 hamingju	með	
aukna	 og	 bætta	 húsnæðisaðstöðu	
félagsins.
Rúmgott	er	um	smíðaaðstöðuna	 í	nýja	
herberginu.	 Þrátt	 fyrir	 að	 lofthæð	 sé	
nokkru	 minni	 þar	 sem	 veggurinn	 er	
tekinn	 inn	 (vegna	 kvistsins)	 finnst	
ekkert	 fyrir	 því	 þegar	 sest	 er	 niður	
við	 180	 cm	 langt	 vinnuborðið.	 Stöðin	
á	 smíðaborðinu	 er	 Heathkit	 HW-101	
sendi-/móttökustöð	 fyrir	 10-80	 metra	
böndin.	 Eftir	 er	 að	 bæta	 lýsingu	 við	
smíðaborðið.	 Ljósm.:	 Jón	 Svavarsson,	
TF3LMN.

24. nóvember – Sýning DVD heim-
ildarmyndar. 
Vel	 tókst	 til	 með	 val	 á	 heimildar-
mynd	 frá	 DX-leiðangri	 til	 sýningar	 í	
félagsaðstöðunni	 þann	 24.	 nóvember.	
Guðmundur	 Sveinsson	 TF3SG,	 sýndi	
DVD	 mynd	 frá	 DX-leiðangri	 til	 Baker	
eyju	 í	 Kyrrahafi,	 sem	 farin	 var	 vorið	
2002.	 Kallmerki	 leiðangursins	 var	
K1B.	 Sett	 var	 „heimsmet“	 [á	 þeim	
tíma]	í	 fjölda	sambanda,	sem	voru	alls	
95.127	talsins.	Myndin	tók	um	40	mín.	
í	sýningu.	Sýningin	var	í	boði	Þorvaldar	
Stefánssonar,	TF4M,	sem	færði	félaginu	
umræddan	DVD	disk	að	gjöf.	

26.-27. nóvember – CQ WW DX 
keppnin 2011, CW.
Þátttakan	í	CQ	WW	DX	keppninni	2011	á	
morsi	helgina	26.-27.	nóvember	var	um-
fram	væntingar.	Alls	skiluðu	8	TF	stöðvar	
í	 6	 mismunandi	 keppnisflokkum	 dag-
bókum	til	keppnisnefndar	CQ	Magazine.	
Þrjár	stöðvar	eru	með	bestan	árangur:	
TF3CW,	með	934.388	heildarstig;	TF3W	
(TF3DC	 op.)	 með	 548.216	 heildarstig;	
og	TF2JB,	með	122.508	heildarstig	(þ.e.	
claimed	scores).	

Sigurður	 Jakobsson,	 TF3CW,	 var	
með	 framúrskarandi	 góðan	 árangur	 í	
keppninni.	Hann	keppti			einvörðungu	á	
20	metra	bandinu,	var	með	4	staka	Yagi,	
fullt	afl	og	40	klst.	viðveru.	Niðurstaða:	
3.200	 QSO,	 35	 CQ	 svæði,	 116	 DXCC	 einingar	 og	 934.388	 heildarstig.	 Besta	

QSO	 hlutfall	 var	 185	 QSO/klst.	 Óskar	
Sverrisson,	TF3DC,	var	einnig	með	mjög	
góðan	 árangur	 í	 keppninni	 frá	 TF3W	
m.v.	12	klst.	viðveru,	en	hann	keppti	á	
öllum	 böndum,	 fullu	 afli,	með	 3	 staka	
Yagi	loftnet.	Niðurstaða:	1.128	QSO	og	
548.216	heildarstig.	Besta	QSO	hlutfall	
hjá	Óskari	var	132	QSO/klst.	TF2JB	var	
með	ágætan	árangur	miðað	við	12	klst.	
viðveru,	en	hann	keppti	einvörðungu	á	
10	 metra	 bandinu	 (lágafli)	 með	 Delta	
lykkju.	 Niðurstaða:	 729	 QSO,	 18	 CQ	
svæði,	 65	 DXCC	 einingar,	 og	 122.508	
heildarstig.	 Besta	 QSO	 hlutfall	 hjá	
Jónasi	var	141	QSO/klst.

29. nóvember – Oddur „okkar“ 
sjötugur.
Oddur	 Helgason,	 hélt	 upp	 á	
sjötugsafmæli	 sitt	 þann	 29.	 nóvember	
með	 opnu	 húsi	 í	 Skeljanesi.	 Eins	 og	
mönnum	 er	 kunnugt,	 deilir	 félagið	
sameiginlegu	 húsnæði	 með	 fyrirtæki	
hans	 ORG	 ehf.,	 í	 Skeljanesi.	 Oddi	 var	
færð	 gjöf	 frá	 félaginu	 í	 tilefni	 þessara	
tímamóta.	Helgina	eftir	hélt	Oddur	upp	
á	afmæli	sitt	aftur	og	bauð	þá	til	veislu	
á	Akureyri.	

30. nóvember – Sjóður til minningar 
um látna félagsmenn.
Stjórn	 Í.R.A.	 samþykkti	 á	 stjórnar-
fundi	 nr.	 5/2011	 að	 stofna	 sérstakan	
sjóð	 til	 minningar	 um	 látna	 félags-
menn.	 Sjóðurinn	 verði	 notaður	 í	 þágu	
nýrra	leyfishafa	svo	þeir	komist	í	loftið.	
Sérstakar	 reglur	 verða	 samdar	 þar	 að	
lútandi	og	kynntar	síðar.	

Á	ofangreindum	stjórnarfundi	var	sam-
þykkt	 að	 ánafna	 25	 þúsund	 krónum	
úr	 félagssjóði	 í	 minningu	 Sveins	 Guð-
mundssonar,	 TF3T,	 sem	 lést	 í	 byrjun	
september	 s.l.	 Sveinn	 Guðmundsson,	

Sigurður Jakobsson, TF3CW.

CQ	WW	DX	2011,	CW;	keppnisflokkur	 Kallmerki Árangur	(1) Skýringar	
Einmenningsflokkur,	öll	bönd,	háafl	 TF3W 548.216 TF3DC	op.
Einmenningsflokkur,	öll	bönd,	lágafl TF3G 30.302 	
Einmenningsflokkur,	öll	bönd,	lágafl	 TF3UA 18.721 	
Einmenningsflokkur,	öll	bönd,	lágafl,	aðstoð TF8GX 47.859 	
Einmenningsflokkur,	10	metrar,	háafl	 TF2JB 122.508
Einmenningsflokkur,	15	metrar,	lágafl,	aðstoð TF3AO 7.650
Einmenningsflokkur,	20	metrar,	háafl	 TF3CW 934.388
Einmenningsflokkur,	20	metrar,	lágafl	 TF3HP 4.028

(1) Ætlaður árangur (e. claimed scores).

Óskar Sverrisson, TF3DC.

Jónas Bjarnason, TF2JB.

TF3T,	var	handhafi	leyfisbréfs	nr.	24	og	
heiðursfélagi	í	Í.R.A.	

1. desember – Fimmtudagserindi 
TF3JA.
Fimmtudagserindið	 þann	 1.	 desember	
var	 í	 höndum	 Jóns	 Þórodds	 Jónssonar,	
TF3JA,	neyðarfjarskiptastjóra	félagsins.	
Umræðuefni	 kvöldsins	 var	 neyðarfjar-
skipti	 radíóamatöra.	 Sérstakur	 gestur	
fundarins	 var	 Víðir	 Reynisson,	 deildar-
stjóri	 hjá	 Almannavarnadeild	 RLR	 og	
kynnti	 hann	 afstöðu	 embættisins	 til	
málaflokksins.	 Jón	 Þóroddur	 fjallaði	
almennt	 um	 þá	 auðlind	 sem	 radíó-
amatörar	 eru	 og	 vísaði	 m.a.	 til	 þeirra	
tíðnisviða	 sem	 þeir	 hafa	 til	 afnota,	
leikni	í	fjarskiptum	(m.a.	á	mismunandi	
tegundum	útgeislunar),	getu	til	að	leysa	
tæknilega	 sem	 samskiptalega	 hnökra,	
auk	 almennrar	 og	 víðtækrar	 þekk-
ingar	 á	 fjarskiptum	 sem	 áhugamáli.	
Í	 ljósi	 þessa	mætti	 hugsa	 sér	 aðkomu	
radíóamatöra	 að	 neyðarfjarskiptum	 á	
breiðum	 grundvelli.	 Víðir	 fjallaði	 um	
afstöðu	 almannavarnadeildar	 RLR	 til	
neyðarfjarskipta	og	flutti	 fróðlegt	yfirlit	
í	 því	 sambandi.	 Hann	 skýrði	 m.a.	 frá	
helstu	hnökrum	í	kerfinu	og	sagði	menn	
meðvitaða	 um	 að	 bæta	 megi	 neyðar-
fjarskipti	á	landinu,	enda	þurfi	þau	ætíð	
að	vera	til	endurskoðunar.	Í	þessu	sam-
bandi	 ræddi	 hann	 þau	 þrjú	 kerfi	 sem	
neyðarfjarskiptum	 standa	 nú	 til	 boða,	
þ.e.	 Tetra,	 VHF	 og	 GSM.	 Hann	 ræddi	
m.a.	 um	 reynsluna	 frá	 gosinu	 í	 Eyja-
fjallajökli.	 Hann	 sagðist	 telja	 radíó-
amatöra	eiga	aðkomu	að	málaflokknum	
og	 hvatti	 félagið	 til	 að	 skoða	 þau	mál	
frekar.	Bæði	erindin	voru	mjög	fróðleg	og	
spurðu	 félagsmenn	 margra	 spurninga.	
Í	 umræðum	 komu	 fram	 ýmsar	 hug-
myndir	um	aðkomu	íslenskra	leyfishafa	

að	 málaflokknum	 og	 gæti	 hún	 í	 raun	
verið	 allt	 frá	 því	 að	 annast	 sérhæfða	
fræðslu	til	beinnar	þátttöku	í	aðgerðum.	
Alls	 sóttu	 25	 félagar	 erindið	 þrátt	 fyrir	
snjókomu	og	vetrarfærð.	

4. desember – SAC keppnin 2011, 
SSB.
Niðurstöður	 í	 Scandinavian	 Activity	
Contest	 (SAC)	 keppninni	 2011,	 SSB	
hluta	 sem	 haldin	 var	 helgina	 8.-9.	
október	 liggja	 fyrir.	 Þrjár	 TF	 stöðvar	
sendu	 inn	 keppnisgögn,	 TF3AO,	 TF3W	
og	 TF8GX,	 auk	 TF3DC	 sem	 sendi	 inn	
samanburðardagbók	(e.	check	log).	

Niðurstöður	eru	glæsilegar	fyrir	Guðlaug	
K.	 Jónsson,	 TF8GX,	 sem	 náði	 1.	 sæti	
og	 Norðurlandatitli	 í	 keppnisriðlinum	

Jón Þ. Jónsson TF3JA neyðarfjarskiptastjóri Í.R.A. flutti erindi um neyðarfjarskipti 
radíóamatöra þann 1. desember. Ljósmynd:TF3LMN.

Víðir Reynisson deildarstjóri hjá Almannavarnadeild RLR flutti erindi um neyðarfjar-
skipti frá sjónarmiði embættisins 1. desember. Ljósmynd: Jón Svavarsson, TF3LMN.

Guðlaugur K. Jónsson TF8GX í fjarskiptaherberginu heima í Keflavík ásamt dóttur-
dóttur sinni Freyju. Gulli náði 4. Norðurlandatitlinum í SAC SSB 2011. 

„Einmenningsstöðvar,	 öll	 bönd,	 lágafl“.	
Guðlaugur	varð	langefstur	í	riðlinum	af	
102	þátttakendum	frá	Norðurlöndunum	
með	220.313	heildarstig.	Þess	má	geta,	
að	 þetta	 er	 fjórði	 Norðurlandatitillinn	
sem	 Guðlaugur	 Kristinn	 landar	 í	
keppnisriðlinum	frá	árinu	1999.	

Árangur	 TF3W	 var	 einnig	 mjög	
góður,	 en	 félagsstöðin	 lenti	 í	 4.	 sæti	 í	
keppnisriðlinum	 „Fleirmenningsstöðv-
ar,	 einn	 sendir,	 öll	 bönd,	 háafl“	 af	 35	
þátttakendum	 frá	 Norðurlöndunum.	
Alls	 mönnuðu	 átta	 leyfishafar	 félags-
stöðina	 í	 keppninni:	 TF3AO,	 TF3CY,	
TF3FIN,	 TF3HP,	 TF3JA,	 TF3SA,	 TF3SG	
og	TF3WIN.

4. desember – Sunnudagserindi 
TF3SB.
Sigurbjörn	 Þór	 „Doddi“	 Bjarnason,	
TF3SB,	 leiddi	 umræður	 í	 sófasettinu	 á	
sunnudagsopnun	 4.	 desember.	 Hann	
ræddi	 um	 hvernig	 best	 er	 staðið	 að	
því	 að	 gera	 upp	 eldri	 tæki.	 Að	 sögn	
Dodda,	var	morgunninn	vel	heppnaður	
og	umræður	áhugaverðar.	Hann	sagðist	
hafa	 tekið	 með	 sér	 gamalt	 rússneskt	
herviðtæki,	 R-326,	 fyrir	 tíðnisviðið	
1-20	 MHz,	 sem	 var	 skrúfað	 í	 sundur	
á	 staðnum	 og	 skoðað.	 Hann	 sagði	 að	
menn	hafi	bæði	verið	hissa	á	að	sjá	svo	
mikil	gæði	og	snjallar	útfærslur	 í	smíði	
þessa	næstum	60	ára	gamla	tækis.	Sjá	

meðfylgjandi	mynd	af	R-326	viðtækinu.

5. desember – 47% félagsmanna 
skráðir á QRZ.Com.
Til	 umræðu	 kom	 nýlega	 í	
félagsaðstöðunni	í	Skeljanesi,	hvert	væri	
hlutfall	félagsmanna	sem	væru	skráðir	á	
vefsíðuna	QRZ.Com.	Flestir	töldu	víst	að	
það	væru	nánast	allir	skráðir	leyfishafar.	
Aðrir	 settu	 spurningamerki	 við	 þá	 full-
yrðingu.	Það	kemur	á	daginn	að	síðari	
hópurinn	 hefur	 rétt	 fyrir	 sér,	 þar	 sem	
málið	hefur	verið	kannað	og	kom	í	ljós,	
að	hlutfall	 félagsmanna	(sem	jafnframt	
eru	 skráðir	 með	 kallmerki)	 er	 46,6%.	
Þess	má	geta,	að	um	94%	félagsmanna	
Í.R.A.	 eru	 leyfishafar	 með	 skráð	 kall-
merki.

5. desember – Gerð leiðbeininga-
spjalds.
Þegar	 Vilhjálmur	 Í.	 Sigurjónsson,	
TF3VS,	lauk	við	gerð	leiðbeiningaspjalds	
fyrir	 Yaesu	 FT-1000MP	 stöð	 félagsins	
þann	 10.	 apríl	 í	 fyrra	 (2010)	 kom	 til	
tals,	 hvort	 hann	 væri	 tilbúinn	 til	 að	
vinna	 samskonar	 spjald	 fyrir	 Kenwood	
TS-2000	stöð	félagsins	og	tók	hann	vel	
í	það.	Nýlega	var	málið	tekið	upp	á	ný	
við	Vilhjálm	og	er	hugmyndin	að	 tekið	
verði	 til	 við	 verkefnið	 með	 hækkandi	
sól.	Hugmyndin	er,	að	nú	þegar	TS-2000	
stöðin	er	loks	fullbúin	fyrir	gervihnatta-
fjarskipti	(eftir	kaup	á	„LVB	tracker“	frá	
AMSAT)	 verði	 stefnt	 að	 því	 að	 vinna	
e.t.v.	 tvö	 leiðbeiningablöð,	 þ.e.	 annað	
fyrir	notkun	TS-2000	stöðvarinnar	á	HF	
tíðnum	og	hitt	fyrir	notkun	stöðvarinnar	
í	gervihnattafjarskiptum	á	VHF	og	UHF.

7. desember – Ánægja með upp-
lýsingar á heimasíðu.
Benedikt	 Sveinsson,	 TF3CY,	 rekstrar-
stjóri	 vefmiðla,	 setti	 nýjar	 upplýsingar	
inn	 á	 heimasíðu	 félagsins	 þann	 7.	
desember.	 Um	 er	 að	 ræða	 töflu	 með	
upplýsingum	 um	 veður	 á	 sex	 stöðum	
á	 landinu,	 þ.e.	 hitastig,	 vindátt,	 vind-
styrk	 og	 vindhviður	 (sbr.	 meðfylgjandi	
töflu).	 Skemmst	 er	 frá	 því	 að	 segja,	
að	mikil	ánægja	hefur	verið	með	að	fá	
þessar	 upplýsingar	 inn	 á	 heimasíðuna.	
Nýja	 taflan	er	 staðsett	 lengst	 til	 hægri	
á	 síðunni,	 fyrir	 neðan	 „Nýjustu	 15	 TF	
SPOT“.

Veður
Nýjustu mælingar frá Veðurstofu 

Íslands
Uppfært 2011-12-10 13:00:00

Veðurstöð Hiti Átt m/s Hviður
Reykjavík -3,1 A 8 13
Akureyri -9,1 VSV 1 4
Hvanneyri -3,3 SA 11 18
Egilsstaða-
flugvöllur

-7,2 Logn 0 3

Keflavíkur-
flugvöllur

-3,6 ANA 12 16

Bíldudalur -3,7 NA 6 11
Henry Arnar Hálfdánarson, TF3HRY og Sigurbjörn Þór „Doddi“ Bjarnason, TF3SB, í 
félagsaðstöðunni 4. desember. Ljósmynd: Óskar Sverrisson, TF3DC.

SAC	2011,	SSB;	keppnisflokkur	 Kallmerki Árangur QSO QSO	
stig

Marg-
faldarar

Einmenningsfl.,	öll	bönd,	lágafl	 TF8GX 220.313 848 2.059 197
Einmenningsfl.,	10	metrar,	háafl	 TF3AO 55 5 11 5
Fleirmenningsfl.	öll	bönd,	háafl	 TF3W 607.119 1.529 3.827 157

8. desember – Fimmtudagserindi 
Bjarna Sigurðssonar hjá PFS.
Fimmtudagserindið	 þann	 8.	 desember	
var	í	höndum	Bjarna	Sigurðssonar,	sér-
fræðings	hjá	Póst-	og	fjarskiptastofnum	
(PFS).	 Umræðuefni	 kvöldsins	 var	
geislunarhætta	 í	 tíðnisviðum	 radíó-
amatöra.	 Bjarni	 fór	 yfir	 kröfur	 sem	
gerðar	eru	til	sendi-	og	loftnetabúnaðar	
í	 núgildandi	 reglugerð	 um	 starfsemi	
radíóamatöra	 og	 í	 alþjóðafjarskipta-
reglugerðinni	og	kynnti	m.a.	tilmæli	ITU	
nr.	K.52,	K.61	og	K.70.	

Hann	útskýrði	 hættu	 sem	getur	 stafað	
af	notkun	sendibúnaðar	(ef	ekki	er	gætt	
varkárni)	 svo	 og	 hvað	 varðar	 fjarlægð	
frá	 loftnetum.	 Hann	 fór	 einnig	 vel	 yfir	
forsendur	hvað	varðar	tíðni	og	sendiafl	
og	benti	m.a.	 á,	 að	 taka	þurfi	að	auki	
tillit	 til	 tímalengdar	 sendinga.	 Hann	
sýndi	 nokkur	 dæmi	 um	 þessi	 atriði	
út	 frá	 algengum	 loftnetum,	 þar	 sem	
hann	 notaði	 ICNIRPcalc	 V1.01	 forritið	
frá	 IARU	 Svæði	 1	 sem	 getur	 reiknað	
útgeislun	frá	loftnetum	og	öryggismörk.	
Hann	kynnti	jafnframt	um	tilurð	svipaðs	
forrits	 á	 heimasíðu	 ITU	 (sem	 þó	 tekur	
tillit	til	fleiri	þátta).	Fram	kom,	að	augun	
eru	 þau	 líffæri	 sem	 eru	 viðkvæmust,	
sérstaklega	þegar	unnið	er	á	QRO	afli	á	
hærri	tíðnum.	

Erindið	 var	 fróðlegt,	 vel	 fram	 sett	 og	
áhugavert.	Fyrirspurnir	voru	fjölmargar	
og	 leysti	 fyrirlesari	 vel	 úr	 þeim.	Stefnt	
er	 að	 því	 að	 Power	 Point	 skyggnur	
með	 erindinu	 verði	 settar	 á	 heimasíðu	
félagsins	 innan	 tíðar.	 Stjórn	 Í.R.A.	
þakkar	Bjarna	áhugavert	erindi	og	Póst-	
og	fjarskiptastofnun	fyrir	þann	stuðning	
sem	 félaginu	 er	 sýndur	 með	 að	 gera	
þennan	viðburð	mögulegan.

9. desember – Uppfærsla QSL 
skilagreina.
QSL	 skilagreinar	 TF	 Í.R.A.	 QSL	 stofu	
voru	 fyrst	 kynntar	 til	 sögunnar	 árið	
2009	 og	 endurgerðar	 í	 fyrra	 (2010).	 Í	
nóvember	 2011	 kom	 fram	 hugmynd	
um	að	nýta	bakhlið	eyðublaðsins	(sem	
til	 þess	 tíma	 hafði	 verið	 auð)	 og	 birta	
þar	 leiðbeiningar	 frá	QSL	 stjóra	 ásamt	
upptalningu	þeirra	DXCC	landa	sem	ekki	
hafa	 starfandi	 QSL	 stofu.	 Samkvæmt	
þessu	 var	 unnin	 upp	 tillaga	 í	 sam-
vinnu	við	Guðmund	Sveinsson,	TF3SG,	
QSL	Manager	Í.R.A.	sem	hefur	verið	til	
dreifingar	frá	9.	desember.	Á	sama	tíma	
var	 framhlið	 skilagreinarinnar	 endur-
hönnuð	 m.a.	 með	 tilliti	 til	 þeirra	 sem	
handskrifa	á	eyðublöðin.	Ennfremur	var	
tekin	upp	sú	nýbreytni,	að	bjóða	félags-
mönnum	um	val	á	greiðsluaðferð	til	að	
greiða	fyrir	 innsend	kort.	Annars	vegar	
er	óbreytt	 fyrirkomulag,	þ.e.	að	 leggja	

reiðufé	 í	 umslagið	 með	 kortunum	 og	
hins	 vegar,	 að	 leggja	 fé	 inn	 á	 banka-
reikning	 kortastofunnar.	 Kosturinn	 er	
einkum	sá,	að	félagsmenn	úti	á	landi	og	
aðrir	sem	kjósa	að	senda	kort	sín	í	pósti	
til	kortastofunnar,	þurfa	ekki	 lengur	að	
leggja	reiðufé	í	umslag	með	kortunum.	
Kjósi	menn	að	leggja	beint	inn	á	reikning	
kortastofunnar,	 eru	 bankaupplýsingar	
þessar:	 Banki	 nr.	 0111	 /	 höfuðbók	 05	
/	 reikningur	 nr.	 246483	 /	 kennitala:	
040659-6259.	Í	skýringu	með	greiðslu,	
skal	 skrá	 kallmerki	 eða	 hlustmerki	
félagsmanns	og	fjölda	innsendra	korta.

9. desember – samtenging TF3RPA 
og TF5RPD.
Á	 stjórnarfundi	 í	 félaginu	 þann	 9.	
desember	 var	 samþykkt	 erindi	 Ara	 Þ.	
Jóhannessonar,	 TF3ARI,	 þess	 efnis,	
að	 heimila	 samtengingu	 endurvarps-
stöðvarinnar	 TF3RPA	 í	 Reykjavík	 og	
TF5RPD	 á	 Akureyri.	 Hugmynd	 Ara	 er	
eftirfarandi:	 „Tenging	 inn	 á	 endur-
varpana	 yrði	 þráðlaus	 (VHF	 stöð	 sem	
tengist	 endurvarpa	 á	 hvorum	 enda	
önnur	 á	 Akureyri	 og	 hin	 hjá	mér,	 sem	
væru	stýrðar	af	PC	vél	á	hvorum	enda)	
og	lokaður	internet	„linkur“	á	milli.	Þetta	
yrði	 gert	 fyrst	 um	 sinn	 sem	 tilraun,	 í	
stuttan	tíma“.

9. desember – EMC nefnd Í.R.A.
Á	stjórnarfundi	nr.	6/2011	var	samþykkt	
að	skipa	Sæmund	Þorsteinsson,	TF3UA,	
formann	 nýrrar	 EMC	 nefndar	 félagsins	
(Electro	 Magnetic	 Compatability).	
Sæmundi	 var	 falið	 að	 velja	 tvo	 leyfis-
hafa	til	samstarfs	 í	nefndinni	og	kynnti	
hann	val	sitt	á	stjórnarfundi	nr.	7/2011.	
Það	 eru:	 Gísli	 G.	 Ófeigsson,	 TF3G	 og	
Yngvi	 Harðarson,	 TF3Y.	 Nefndin	 mun	

Ný QSL skilagrein TF Í.R.A. QSL Bureau fyrir innsend kort var tekin í notkun þann 
9. desember 2011. Ljósmynd: Jónas Bjarnason, TF2JB.

Bjarni Sigurðsson verkfræðingur hjá PFS fjallaði um hættu frá útgeislun loftneta í 
tíðnisviðum radíóamatöra. Ljósmynd: Jónas Bjarnason, TF2JB.

fljótlega	koma	saman,	semja	tillögur	að	
reglum/	erindisbréfi	og	undirbúa	 frum-
varp	til	lagabreytinga	á	aðalfundi	Í.R.A.	
2012.	 EMC	 nefnd	 verður	 einskonar	
„fastanefnd“	 innan	 félagsins,	 líkt	 og	
t.d.	prófnefnd.	Nefndin	hefur	það	verk-
svið	að	vera	félagsmönnum	til	aðstoðar	
(ef	 óskað	 er)	 þegar	 truflanir	 af	 þeirra	
völdum	koma	fram,	vera	stjórn	til	ráð-
gjafar	og	í	sérstökum	tilvikum,	Póst-	og	
fjarskiptastofnun.

10.-11. desember – TF3W QRV í 
ARRL 10 metra keppninni 2011.
Óskar	 Sverrisson,	 TF3DC,	 starfrækti	
félagsstöðina	 TF3W	 í	 ARRL10	 metra	
keppninni,	 helgina	 10.-11.	 desember.	
Keppnin	 fór	 fram	 samtímis	 á	morsi	 og	
tali.	Samkvæmt	upplýsingum	á	þyrpingu	
(e. cluster)	tóku	þeir	Ársæll	Óskarsson,	
TF3AO	og	Yngvi	Harðarson,	TF3Y	einnig	
þátt	 í	 keppninni.	 Skilyrði	 voru	 allgóð	
þessa	helgi.

11. desember – Sunnudagserindi 
TF3UA.
Síðasta	 sunnudagsopnun	 ársins	 á	 yfir-
standandi	 vetrardagskrá	 félagsins	 fór	
fram	 í	 félagsaðstöðunnni	 í	 Skeljanesi	
árdegis	þann	11.	desember.	Sæmundur	
Þorsteinsson,	TF3UA,	stýrði	umræðunni	
um	fæðilínur.	
Umræður	 voru	 líflegar	 og	 sófaspjallið	
fróðlegt.	 Þegar	 rætt	 var	 við	 Sæmund	
síðdegis	 sama	 dag,	 var	 hann	 mjög	
ánægður	 með	 morguninn	 og	 sagði	
að	 það	 væri	 ljóst	 að	 mikill	 áhugi	 á	
loftnetum	 og	 margir	 félagsmenn	 hug-
leiddu	 loftnetasmíð	 um	 þessar	mundir.	
Ljósmynd	neðst	á	síðunni;	Jón	Þóroddur	
Jónsson,	TF3JA.
	
13. desember – Morsæfingar hefjast 
á ný.
Stefán	 Arndal,	 TF3SA,	 hóf	 á	 ný	
útsendingar	 á	 morsæfingum	 á	 80	
metrum,	 QRG	 3540	 kHz	 (plús/mínus	
QRM),	 þann	 13.	 desember	 kl.	 21:00.	

Áframhald	 fer	 eftir	 eftirspurn.	 Að	 svo	
stöddu	 hyggst	 hann	 senda	 æfingarnar	
út	 á	 mánudags-,	 þriðjudags-	 og	 mið-
vikudagskvöldum	til	jóla.

14. desember – CQ WW 160 metra 
keppnin 2011.
Í	 desemberhefti	 CQ	 tímaritsins	 2011	
eru	 birtar	 niðurstöður	 úr	 CQ	 WW	 DX	
160	metra	 keppninni	 árið	 2011.	Mors-
hluti	keppninnar	fór	fram	28.-30.	janúar	
s.l.	og	talhlutinn	25.-27.	febrúar	s.l.	Alls	
sendu	fimm	TF-stöðvar	inn	keppnisdag-
bækur	að	þessu	sinni,	þ.e.	fjórar	í	mors-
hlutanum	og	ein	í	talhlutanum.	TF4X	var	
með	afburða	góðan	árangur	í	keppninni	
eða	 1.031.438	 heildarstig	 (alls	 1.512	
QSO).	Það	sama	á	við	um	TF3DX/m	sem	
var	 með	 51.728	 heildarstig	 úr	 bílnum	
(alls	 172	QSO).	Úrslit	 í	 keppninni	 fyrir	
TF	stöðvar	eru	birt	 í	meðfylgjandi	töflu	
efst	á	næstu	síðu.

15. desember – PFS endurnýjar 
heimildir á 160 metrum.
Ánægjulegt	 erindi	 barst	 til	 félagsins	

EMC nefnd Í.R.A. Sæmundur E. Þorsteinsson, TF3UA, formaður; Gísli G. Ófeigsson, TF3G og Yngvi Harðarson, TF3Y.

Richard L. King K5NA var á lyklinum 
frá TF4X í CQ WW 160 metra keppninni 
2011. Ljósmynd: TF4M.

frá	Póst-	og	fjarskiptastofnun	þann	15.	
desember	2011	þess	efnis,	að	íslenskum	
leyfishöfum	 er	 veittur	 aðgangur	 að	
tíðnisviðinu	1850-1900	kHz	í	tilgreindum	
10	alþjóðlegum	keppnum	radíóamatöra.	
Í	 annan	 stað	 er	 G-leyfishöfum	 veitt	
heimild	 til	 að	 nota	 fullt	 afl	 í	 sviðinu	
(þ.e.	 1kW).	 Erindi	 stofnunarinnar	 er	 í	
samræmi	við	beiðni	félagsins,	sem	send	
var	PFS	fyrr	í	mánuðinum.	
Málið	 varðar	 endurnýjun	 núgildandi	
heimildar	 fyrir	 almanaksárið	 2012,	
sem	hefði	 að	 óbreyttu,	 runnið	 út	 í	 lok	
þessa	árs	(2011).	Hún	er	veitt	á	víkjandi	
grundvelli	 (forgangsflokkur	 2).	 Þeir	
leyfishafar	sem	óska	að	vinna	í	umræddu	
tíðnisviði	í	einhverri	(eða	öllum)	neðan-
greindra	keppna	þurfa	að	sækja	um	það	
sérstaklega	 til	 stofnunarinnar	 á	 net-
fangið:	hrh	hjá	pfs.is.

15. desember - Fimmtudagserindi 
TF3TNT og TF3WO.
Fimmtudagserindið	 15.	 desember	 var	
í	 höndum	 þeirra	 Guðjóns	 Helga	 Elías-
sonar,	TF3WO	og	Benedikts	Guðnasonar,	
TF3TNT.	Umræðuefni	kvöldsins	var	smíði	
„collinear“	 loftneta	 í	 metrabylgju-	 og	
sentímetrabylgjusviðinu	 (VHF	 og	 UHF)	
og	kynning	á	fyrirkomulagi	endurvarps-
stöðva	 í	 tíðnisviðunum.	 Þeir	 félagar	
útskýrðu	 m.a.	 (og	 sýndu	 myndir)	 frá	
smíði	 13	 dB	 “collinear”	 loftnets	 á	 UHF	

sem	búið	var	til	úr	“hardline”	kóaxkapli.	
Loftnetið	kom	mjög	vel	út	 í	prófunum,	
m.a.	yfir	100	km	vegalengd	á	mjög	litlu	
afli	 (300	 mW).	 Töluverðar	 umræður	
urðu	 m.a.	 um	 útgeislun	 frá	 loftnetum	
af	þessari	gerð.	Þá	kynntu	þeir	 félagar	
stuttlega	 hugmyndir	 sínar	 um	 endur-
varpsstöðvar	 sem	vinna	á	mismunandi	
miklu	 afli,	 e.t.v.	 allt	 að	 500W	 og	
svokallaða	 “diversity”	 notkun	 sem	 er	
áhugaverð	útfærsla.	Guðjón	og	Benedikt	
sýndu	 fjölda	mynda	með	erindinu	sem	
var	 vel	 heppnað.	 Á	 þriðja	 tug	 félags-
manna	hlýddu	á	erindið.

22. desember – Gjafir til Í.R.A.
Hér	 á	 eftir	 fylgir	 yfirlit	 yfir	 gjafir	 sem	

Í.R.A.	 bárust	 í	 október,	 nóvember	 og	
desembermánuðum	 yfirstandandi	 árs,	
2011.	 Heildarsamantekt	 er	 síðan	 birt	 í	
ársskýrslu	félagsins.

10. október.	 Dell	 19“	 LCD	 borðskjár.	
Gefandi:	 Gísli	 G.	 Ófeigsson,	 TF3G.	
Skjárinn	 hefur	 þegar	 verið	 tekinn	 í	

CQ	WW	160m	keppnin;	flokkur	 Kallmerki Árangur	(stig)	 QSO	 Margfaldarar	 DXCC	einingar	

Mors,	einmenningsflokkur,	hámarksafl	 TF4X	(K5NA	op.) 1.031.438 1.512 41 76

Mors,	einmenningsflokkur,	hámarksafl	 TF3SG 125.633 284 26 47

Mors,	einmenningsflokkur,	lágafl	 TF3DX/m 51.728 172 13 40

Mors,	einmenningsflokkur,	lágafl	 TF8SM 13.644 85 0 36

Tal,	einmenningsflokkur,	hámarksafl TF3SG 26.488 111 4 40

Keppni Útg. Hefst Lýkur Tímalengd 

CQ	World-wide	160	m	keppnin	 CW Föstudag.		27.	jan.	kl.	22:00	 Sunnud.		29.	jan.	kl.	22:00	 48	klst.

ARRL	DX	keppnin	 CW Laugard.		18.	febr.	kl.	00:00	 Sunnud.		19.	feb.	kl.	23:59	 48	klst.

CQ	World-wide	160	m	keppnin	 SSB Föstud.		24.	febr.	kl.	22:00	 Sunnud.		26.	feb.		kl.	22:00	 48	klst.

ARRL	DX	keppnin	 SSB Laugard.		3.	mar.	kl.	00:00	 Sunnud.		4.	mar.	kl.	23:59	 48	klst.

CQ	WPX	keppnin	 SSB Laugard.		24.	mar.	kl.	00:00	 Sunnud.		25.	mar.	kl.	23:59	 48	klst.

CQ	WPX	keppnin	 CW Laugard.		26.	maí	kl.	00:00	 Sunnud.		27.	maí	kl.	23:59	 48	klst.

IARU	HF	Championship	 CW/SSB Laugard.		7.	júl.	kl.	12:00	 Sunnud.		8.	júl.	kl.	12:00	 24	klst.

CQ	World-wide	DX	keppnin	 SSB Laugard.		27.	okt.	kl.	00:00	 Sunnud.		28.	okt.	kl.	23:59	 48	klst.

CQ	World-wide	DX	keppnin	 CW Laugard.		24.	nóv.	kl.	00:00	 Sunnud.	25.	nóv.	kl.	23:59	 48	klst.

ARRL	160	metra	keppnin	 CW Föstud.		1.	des.	kl.	22:00	 Sunnud.		2.	des.	kl.	16:00	 40	klst.

Guðjón Helgi Elíasson TF3WO og Benedikt Guðnason TF3TNT, fluttu erindi um”coll-
inear” loftnet í Skeljanesi 15. desember. Ljósmynd: Jón Svavarsson, TF3LMN.

notkun	á	fjarskiptaborði	„B“.	Ljósmynd:	
Gísli	G.	Ófeigsson,	TF3G.

13. október.	XPC	Prime	Shuttle	PC	tölva.	
Gefandi:	Benedikt	Sveinsson,	TF3CY.	

22. október.	 XPC	 Prime	 Shuttle	 PC	
tölva	 (vél	 nr.	 2).	 Gefandi:	 Benedikt	
Sveinsson,	TF3CY.	Myndin	til	hliðar	er	af	
samskonar	tölvu	og	þeirri	sem	Benedikt	
færði	félaginu.

27. október.	 Jeppakerrufylli	 af	 margs-
konar	 íhlutum	 og	 radíódóti.	 Gefandi:	
Sigurður	 Harðarson,	 TF3WS.	 Sigurður	
kom	 aftur	 færandi	 hendi	 degi	 síðar	
(28.	október)	með	aðra	jeppakerrufylli.	
Þetta	 eru	 aðallega	VHF	 sendar	 og	 við-
tæki	 frá	 gömlu	 „002“	 þjónustunni,	
„cavity“	 síur	 (líka	 á	 UHF)	 og	 ýmis	
„komponentabretti“.	 Í	 kössunum	 er	
mikið	 af	 nothæfum	 íhlutum,	 rofum,	
spennum	o.s.frv.

Alls	 bárust	 23	 kassar	 af	 þeirri	 tegund	
sem	 sést	 m.a.	 á	 myndinni	 til	 vinstri.	
Kassarnir	 eru	 vandaðir	 og	 mikið	 af	
nothæfum	íhlutum	til	smíða	í	þeim.	

Einnig	 bárust	 „cavity“	 síur,	
„kompónentabretti“	 og	 fleira	 sem	 ekki	
var	 myndað	 sérstaklega.	 Ljósmyndir:	
Jónas	Bjarnason,	TF2JB.

11. desember.	 Dymo,	 LabelWriter	 EL-
60	 límmiðaprentari.	 Gefandi:	 Gísli	 G.	
Ófeigsson,	 TF3G.	 Prentarinn	 verður	 til	
nota	 fyrir	 QSL	 Manager	 félagsins	 við	
útprentun	 límmiða	 á	 pakkningar	 til	
sendingar	 á	 QSL	 kortum	 til	 kortastofa	
erlendis.

25. desember – vetrardagskrá 
janúar-apríl 2012
Síðari	 hluti	 vetrardagskrár	 félagsins	 á	
yfirstandandi	 starfsári	 (2011/2012);	
fyrir	 tímabilið	 vetur-vor	 2012	 er	
fullbúinn	 og	 er	 til	 kynningar	 í	 þessu	
blaði	(sjá	aftari	kápusíðu	að	innan).	Að	
þessu	sinni	nær	dagskráin	yfir	tímabilið	
frá	 5.	 janúar	 til	 26.	 apríl.	 Alls	 verða	 í	
boði	 11	 viðburðir	 á	 opnunarkvöldum	
á	 fimmtudögum	 í	 félagsaðstöðunni	 í	
Skeljanesi.				

Að lokum.
Fyrir	 hönd	 stjórnar	 Í.R.A.	 er	 undir-
rituðum	ánægja	að	þakka	frábæra	sam-
vinnu	 á	 árinu	 2011	 og	 senda	 félags-
mönnum	og	fjölskyldum	þeirra	óskir	um	
gleðilegt	nýtt	ár	2012.

73	de	TF2JB.

Minnum á vefverslun I.R.A

http://www.ira.is/pages/viewpage.action?pageId=1639299



Á	 ráðstefnunum	 eru	 ræddar	 fram	
komnar	 tillögur	 aðildarfélaganna	 um	
margvísleg	 málefni	 tíðnisviða	 radíó-
amatöra,	 frá	 HF	 til	 VHF/UHF/SHF,	 auk	
hverskonar	 annarra	 málefna	 radíó-
amatöra.
Vegna	 fjarlægðar	 og	 mikils	 ferða-	 og	
ráðstefnukostnaðar	 voru	 fulltrúar	
aðildarfélaga	færri	en	oft	áður.	ÍRA	sótti	
um	ferðastyrk,	sem	IARU	Svæði	1	veitir	
minni	félögum,	og	var	styrkur	veittur,	en	
hann	dugði	ekki	til,	og	ÍRA	fékk	norska	
félagið,	 NRRL,	 til	 að	 fara	 með	 umboð	
sitt.
Af	 95	 aðildarfélögum	 í	 IARU	 Svæði	 1	
voru	fulltrúar	aðeins	33	félaga	mættir	á	
staðinn,	alls	54	fulltrúar.	21	af	þessum	
félögum	 voru	 með	 umboð	 annarra	
félaga,	þ.e.	samanlagt	voru	54	atkvæði	
til	 staðar.	 Alls	 fóru	 norðurlöndin	 4,	
sem	mætt	voru,	með	7	atkvæði	á	ráð-
stefnunni.	Auk	þess	voru	mættir	gestir,	
fulltrúar	Svæða	2	og	3,	auk	 ITU,	ATU,	
IS,	AC	og	formanna	 í	vinnuhópum	auk	

stjórnarmanna,	alls	yfir	80	þátttakendur.	

Aðdragandi og opnun
Fyrir	 ráðstefnuna	 var	 lýst	 eftir	 til-
lögum	 aðildarfélaga	 og	 innkomnar	 til-
lögur	 voru	 meginefni	 ráðstefnunnar.	
Norrænu	félögin	ræddu	þessar	tillögur	á	
norrænum	NRAU	fundi,	sem	haldinn	var	
í	Noregi,	og	gerð	var	grein	fyrir	í	3.	tbl.	
CQ	TF	árið	2011.
Laugardagsmorguninn	 13.	 ágúst	 var	
ráðstefnan	 opnuð	 af	 Hans	 van	 de	
Groenendal,	 ZS3AKV,	 sem	 bauð	 alla	
þátttakendur	velkomna	til	Suður-Afríku.	
Næstur	 hélt	 ræðu	 PB2T,	 forseti	 IARU	
Svæðis	 1,	 og	 bauð	 gesti	 sérstaklega	
velkomna,	 og	 nefndi	 sérstaklega	 fyrir-
rennara	 sinn	 í	 forsetaembættinu,	 Ole,	
LA2RR,	sem	gegnir	nú	stöðu	varaforseta	
í	 alþjóðasamtökunum,	 IARU,	 og	 hefur	
átt	við	erfið	veikindi	að	stríða.	

Eftir	 að	öllum	 ræðum	var	 lokið,	hófust	
fundir	í	vinnuhópum.	

Starfshættir og verkefni
Helstu	almennu	málefnahóparnir	á	ráð-
stefnunum	 eru	 tveir.	 Vinnuhópur	 um	
HF	 tíðnisvið	 radíóamatöra	 (<30MHz)	
kallast	 C4,	 og	 vinnuhópur	 um	 hærri	
tíðnir,	VHF/UHF/SHF,	kallast	C5.	Að	auki	
starfa	 vinnuhóparnir	 C2,	 sem	 fjallar	
um	 fjármál,	 og	 C3,	 sem	 fjallar	 um	
stjórnunar-	og	skipulagsmál.	Að	auki	eru	
starfandi	 á	 milli	 ráðstefna	 vinnuhópar	
(WG)	 um	 sérhæfð	málefni,	 sem	 halda	
fundi	og	skila	skýrslu	á	ráðstefnunum.
Norðurlöndin	 starfa	 mjög	 náið	 saman,	
hjálpa	hvert	öðru	og	styðja	hvert	annað	
í	þeim	málefnum,	sem	samkomulag	er	
um	á	undanfarandi	NRAU	fundi,	og	halda	
fundi	 hvenær	 sem	 þörf	 gerist,	 hvort	
sem	það	er	á	hádegis-,	kvöldmatar-	eða	
öðrum	tímum.	
Niðurstöður	 úr	 öllum	 vinnuhópum	 og	
nefndum	 eru	 síðan	 kynntar	 á	 sam-
eiginlegum	lokafundi	(Final	Plenary)	og	
atkvæði	greidd	um	niðurstöðurnar.	
Þá	eru	tekin	 fyrir	önnur	mál.	Að	þessu	
sinni	 komu	 3	 tillögur	 um	 næsta	 ráð-
stefnustað.	 St.	 Pétursborg	 í	 Rússlandi	
fékk	5	atkvæði,	Varna	í	Búlgaríu	fékk	41	
atkvæði	og	Maastricht	í	Hollandi	fékk	8	
atkvæði.	Kosið	var	í	nýja	framkvæmda-
stjórn	 (EC,	 Executive	 Committee)	 í	
Svæði	1,	og	 fékk	sitjandi	 forseti,	Hans	
Blondeel	Timmerman,	PB2T	46	atkvæði	
til	 endurkjörs	 forseta.	 Varaforseti	 var	

kristJÁn Benediktsson, tf3kB

Ráðstefna IARU Svæðis 1 og undirbúningur WRC-12

Dagana	13.-17.	 ágúst	 2011	 var	 haldin	 ráðstefna	 IARU	Svæðis	 1	 í	 Sólarborg,	 Sun	City	
í	 Suður-Afríku.	 Gestgjafi	 var	 Suður-Afríska	 amatörfélagið,	 SARL,	 South	 African	 Radio	
League.	Ráðstefnur	þessar	eru	haldnar	á	3ja	ára	fresti,	og	skiptast	amatörfélög	á	að	vera	
gestgjafar.	

Norrænir þátttakendur í Sólarborg, frá vinstri til hægri: SM6CNN, SM7GVF, LA4LN, 
OZ5DX, OH2BR, OZ8CY (formaður í EMC WG vinnuhópi), OZ7IS og LA1BR

kjörinn	 Hani	 Raad,	 OD5TE	 með	 50	
atkvæðum.	Ritari	Dennis	Green,	ZS4BS	
með	 49	 atkvæðum.	 Gjaldkeri	 Andreas	
Theimann,	HB9JOE	með	53	atkvæðum.	
Auk	þeirra	voru	kjörnir	5	stjórnarmeð-
limir,	þeir	Thilo	Kootz,	DL9KCE	með	40	
atkvæðum,	Colin	Thomas,	G3PSM	með	
39	 atkvæðum,	 Nicola	 Percin,	 9A5W	
með	 35	 atkvæðum,	 Anders	 Larsson,	
SM6CNN	með	34	atkvæðum	og	Panayot	
Danev	með	31	atkvæði.
Gestgjöfunum	var	klappað	lof	í	lófa	fyrir	
góða	 framkvæmd	 ráðstefnunnar	 og	 að	
venju	 voru	 þeim	 færðar	 gjafir,	 en	 að	
þessi	sinni	gáfu	norðurlöndin	ísbjörn	úr	
gleri.
Niðurstöður	 í	 heild	 má	 finna	 í	 loka-
fundargerð	 ráðstefnunnar	 hér:	
h t t p : / /www. i a r u - r 1 . o r g / i n dex .
php?option=com_remository&Itemid=1
73&func=fileinfo&id=406

Undirbúningur WRC-12
Auk	framangreindrar	frásagnar	af	IARU-
ráðstefnunni	 í	S-Afríku	er	hér	stuttlega	
sagt	 frá	 væntanlegri	 alþjóðlegri	 radíó-
fjarskiptaráðstefnu	ITU,	WRC-12	(World	
Radiocommunication	Conference	2012),	
sem	fer	fram	í	Genf	dagana	23.	janúar.	
til	17.	febrúar	2012.	

http://www.itu.int/ITU-R/index.asp?ca
tegory=conferences&rlink=wrc-12%3-
C=en
Það	er	á	ráðstefnum	sem	þessum,	sem	
ný	 amatörbönd	 geta	 ORÐIÐ	 TIL	 eða	
HORFIÐ.	Því	skiptir	undirbúningur	radíó-
amatöra	 fyrir	 þessar	 ráðstefnur	 mjög	
miklu	máli.	Þó	eiga	radíóamatörar	eiga	
enga	 formlega	 aðild	 að	 ráðstefnunum.	
Þeir	 ráða	 ekki	 yfir	 neinum	 atkvæðum.	
Atkvæðin	 er	 í	 höndum	 stjórnvalda	 í	
hverju	landi.
Undirbúningur	 undir	 slíkar	 ráðstefnur	
stendur	yfir	í	mörg	ár.	Sú	vinna	gengur	
m.a.	 út	 á	 að	 samræma	 sjónarmið,	
skipuleggja	 ráðstefnuna	 og	 ákveða	
hvaða	mál	 verða	 tekin	 á	 dagskrá.	 Þar	
skipta	 svæðisbundnu	 fjarskiptasam-
tökin	æ	meira	máli,	 því	 þar	 er	unnið	 í	
hagsmunamálum	 viðkomandi	 svæða,	
sem	mynda	blokkir	atkvæða,	sem	fleiri	
eða	 færri	 samtök	 verið	 sammála	 eða	
ósammála,	allt	eftir	málefninu.	
CEPT,	sem	Ísland	er	aðili	að,	eru	samtök	
48	 Evrópuríkja	 (European	 Conference	
of	 Postal	 and	 Telecommunications	
Administrations,	http://www.cept.org/),	
sem	 koma	 að	 undirbúningsvinnu,	 og	
takist	þeim	að	ná	saman	um	einhverja	
tillögu,	er	komin	blokk	48	atkvæða	um	

þá	tillögu,	en	síðan	á	eftir	að	koma	í	ljós,	
hvað	hin	svæðissamtökin	segja.	
Önnur	 svæðissamtök	 eru:	 APT	 (Asia	
Pacific	Telecommunity,	http://www.apt.
int/),	 Asía	 og	 Kyrrahaf.	 ASMG	 (Arab	
Spectrum	 Management	 Group,	 http://
www.asmg.ae/default.aspx?lang=ses-
sion(lang)),	 Arabaríki.	 ATU	 (African	
Telecommunication	 Union,	 http://
www.atu-uat.org/),	 Afríka.	 CITEL	
(Inter-American	 Telecommuncation	
Commission,	 http://portal.oas.org/
Top i c /C ITEL/ tab id /378/De fau l t .
aspx?language=en-US),	 Norður-,	 Mið-	
og	 Suður-	 Ameríka.	 RCC	 (Regional	
Commonwealth	 in	 the	 field	 of	 Comm-
unications,	 http://www.en.rcc.org.ru/),	
lönd	fyrrum	Sovétríkja.
Hvað	radíóamatöra	varðar,	 fer	mikið	af	
undirbúningnum	 í	 að	 fylgjast	með	 öllu	
sem	allir	eru	að	taka	afstöðu	til	og	gera,	
og	 beita	 síðan	 áhrifum	 sínum	 radíó-
amatörum	 til	 góða.	 Fyrir	 ráðstefnur	
eins	 og	 WRC-12	 fer	 undirbúningurinn	
fyrst	og	fremst	fram	innan	alþjóðasam-
takanna,	 IARU,	 í	 samvinnu	 við	 kjörna	
fulltrúa	í	stjórnum	svæðissamtakanna	í	
Svæðum	1,	2	og	3.		og	aðildarfélögin.		
Árangurinn	á	undanförnum	árum	hefur	
verið	ótrúlegur,	hvað	varðar	ný	tíðnisvið	
sem	 radíóamatörar	 hafa	 heimild	 til	 að	
nota.	 Þetta	 byggir	 á	 þrotlausri	 vinnu	
IARU	manna.	Aldrei	má	þó	taka	fengnar	
tíðnir	 sem	 gefnar,	 því	 stöðug	 þarf	 að	
verja	þær	ásókn	annarrar	þjónusta,	ekki	
síst	á	 tímum	þar	sem	 farið	er	að	selja	
tíðnir	eða	bjóða	þær	hæstbjóðanda.

Ein	 spennandi	 spurning	 fyrir	 radíó-
amatöra	 nú	 fyrir	 WRC-12	 er	 hvort	
samþykkt	 verður	 aukning	 á	 tíðnisviði	
amatöra	á	600	metra	bandinu.	Loftur	E.	
Jónasson,	 TF3LJ	 /	 VE2LJX,	 	 hefur	
síðan	 2007	 unnið	 innan	WRC	 ferilsins,	
sem	 fulltrúi	 ICAO,	 Alþjóða	 Flugmála-
stofnunarinnar,	 og	 hefur	 fylgst	 með	
störfum	fulltrúa	IARU	af	hliðarlínunni.
Stuðningur	 við	 600	 metra	 bandið	 leit	
svona	 út	 í	 nóv.	 sl.:	 CEPT	 styður	 472	
-	 480kHz,	 APT	 styður	 472	 -	 487kHz,	
ASMG	á	móti,	ATU	styður	472	-	487kHz,	
CITEL	 styður	 461	 -	 469kHz	 og	 471	 -	
478kHz	og	RCC	á	móti.	 	 	Svarið	 liggur	
ekki	fyrir	fyrr	en	17.	febrúar.	
Takk	Loftur...!!!						73	–	Kristján,	TF3KB

Minjagripur, sem norrænu amatörfélögin gáfu Suður-Afríska amatörfélaginu, SARL

Hin nýja framkvæmdastjórn IARU Svæðis 1, frá vinstri til hægri: HB9JOE, OD5TE, 
PB2T, G3PSM, DL9KCE, ZS4BS, 9A5W, LZ1US, SM6CNN



guðMundur löve, tf3gl

TF VHF-leikarnir - Hugmynd í mótun

Hér	fyrir	neðan	getur	að	líta	tillögur	að	
leikreglum	 og	 keppnistilhögun,	 en	 til-
gangur	VHF-leikanna	er	að	örva	áhuga	
og	 hæfni	 íslenskra	 radíóamatöra	 hvað	
varðar	 notkun	VHF-	 og	UHF-stöðva	 og	
eflingu	 fjarskipta	 frá	 þeim	 innanlands.	
Jafnframt	 er	 hugmyndin	 að	 leikarnir	
geti	verið	mönnum	til	nokkurrar	ánægju	
við	 sameiningu	 útivistar,	 ferðalaga	 og	
amatörradíós.
VHF-leikarnir	eru	alls	ekki	hreinræktaðir	
útileikar,	 og	 ekki	 fást	 færri	 stig	 fyrir	
heimastöðvar	 eða	 stöðvar	 tengdar	
rafveitu	 heldur	 en	 burðarstöðvar.	 Því	
er	engu	síðra	að	taka	þátt	úr	stöðvum	
í	 heimahúsum	 og	 sumarbústöðum,	
því	 fjallageitur	 með	 handstöðvar	 og	
ökumenn	 með	 bílstöðvar	 þurfa	 oftar	
en	 ekki	 almennileg	 loftnet	 á	 hinum	
endanum	til	að	ná	í	gegn.
Leitazt	 hefur	 verið	 við	 að	 einfalda	 alla	
umgjörð	sem	kostur	er,	og	því	eru	ekki	
takmarkanir	á	hvaða	hjálpartæki	stuðzt	
er	við	 til	 að	koma	sambandinu	á.	Ekki	
eru	 heldur	 settar	 skorður	 við	 heildar-
þátttökutíma,	þótt	miðað	sé	við	ákveðin	
aðaltímabil.	 Til	 að	einfalda	 stigagjöf	 er	
í	 drögum	 að	 reglum	 gert	 ráð	 fyrir	 að	
stig	 ráðist	 eingöngu	 af	 fjarlægð	 sam-
bandsins.
Það	er	von	mín	að	það	takist	að	halda	
TF	VHF-leikana	 í	 fyrsta	sinn	árið	2012,	
og	að	góðar	umræður	 verði	 um	 reglur	
og	tilhögun.	Kjörinn	umræðuvettvangur	
er	 á	 netspjalli	 ÍRA,	 sem	 og	 á	 wiki-
vefsíðu	félagsins	sem	tileinkuð	er	VHF-
leikunum.

Góða	skemmtun!
73,	Gummi	TF3GL

Drög að reglum

1. Almennt
Öllum	 leyfishöfum	 er	 heimil	 þátttaka	 í	
TF-TF-samböndum.	Þátttaka	Íslendinga	
frá	útlöndum	og	sambönd	við	þá	frá	TF	
er	einnig	heimil,	en	stig	eru	reiknuð	með	
annarri	aðferð	en	gildir	um	TF-TF-sam-
bönd	(sjá	6.	kafla	um	stigagjöf).

2. Tímasetning
Keppnin	 fer	 fram	 fyrstu	 helgina	 í	 júlí,	
sem	er	ein	aðal-ferðahelgi	ársins	ásamt	
verzlunarmannahelginni	 (en	 þá	 eru	
einmitt	 haldnir	 TF-útileikarnir,	 einkum	
á	HF).	Hafa	má	sambönd	frá	kl.	06	að	
morgni	 föstudags	 til	 kl	 06	 að	 morgni	
mánudags,	en	sex	þriggja	klukkustunda	
löng	aðalþátttökutímabil	“níu	til	tólf”	eru	
alla	dagana	sem	hér	segir:
•	 föstudag	 kl	 0900-1200	 og	 2100-

2400
•	 laugardag	 kl	 0900-1200	 og	 2100-

2400
•	 sunnudag	 kl	 0900-1200	 og	 2100-

2400
Þó	 má	 hafa	 samband	 hvenær	 sem	 er	
innan	tímaramma	keppninnar	og	engin	
takmörk	eru	á	lengd	þátttökutíma	miðað	
við	höfð	QSO.

3. Sambönd
Heimilt	er	að	nota	hvers	kyns	hjálp	við	
að	koma	á	samböndum,	svo	sem	sked,	
samskipti	á	HF,	gegnum	endurvarpa	eða	
jafnvel	símleiðis!	Markmiðið	er	að	teygja	
tæknina	 eins	 langt	 og	 aðstæður	 leyfa,	
og	á	VHF	getur	gert	gæfumuninn	að	ná	
broti	um	fjallsegg	eða	speglun	af	fjalls-
hlíð,	sé	ekki	sjónlína	á	milli.	Eftirfarandi	
takmarkanir	gilda:
•	 Sex	 sambönd	 er	 hámarksfjöldi	

sambanda	 við	 sömu	 stöð	 á	 sama	
bandi.	 Séu	 fleiri	 en	 sex	 slík	 sam-
bönd	skráð	í	radíódagbók,	er	aðeins	
tekið	 tillit	 til	 sex	 stigahæstu	 sam-
bandanna.

•	 Samband	 við	 sömu	 stöð	 á	 sama	
bandi	telst	gilt	svo	fremi	að	a.m.k.	
sex	 klst.	 séu	 liðnar	 frá	 fyrra	 sam-
bandi.

•	 Einungis	 bein	 sambönd	 gilda	 til	
stiga,	en	ekki	sambönd	um	endur-
varpa	 með	 sendibúnaði	 (þ.e.	 að	
auðvitað	er	heimilt	að	nota	endur-
kast,	bylgjubrot	og	bylgjusvignun).

4. Skilaboð
Upplýsingar	sem	skiptzt	er	á	eru:
•	 Kallmerki
•	 Staðsetning	í	gráðum	með	tveimur	

aukastöfum	 en	 án	 kommu,	 t.d.	
6413	 /	 2196	 fyrir	 64,13°N	 /	
21,96°V.	Athuga	ber	sérstaklega	að	
ekki	skal	nota	gráður	og	mínútur.

•	 QSO	 númer,	 þ.e.	 raðnúmer	 sam-
bands

Samband	telst	þá	og	því	aðeins	 fullgilt	
að	báðar	stöðvar	hafi	náð	ofangreindum	
upplýsingum	rétt.
(M.a	má	 lesa	 hnattstöðu	 af	 GPS-tæki,	
flestum	 snjallsímum,	 í	 tölvu	 með	
Google	 Earth,	 eða	 áætla	 af	 korti	 með	
reglustiku).

5. Bönd
Nota	má	öll	VHF	og	hærri	amatörbönd,	
sem	heimil	eru	skv.	reglugerð	og	leyfis-
bréfi	 þátttakenda.	 Ekki	 er	 leyfilegt	 að	
hafa	 svokölluð	 “crossband”-sambönd,	
þar	 sem	 stöð	 A	 er	 RX	 eða	 TX	 á	 öðru	
bandi	en	stöð	B,	þótt	“split	operation”	sé	
vissulega	heimiluð	innan sama bands.
1.	 6	 metrar	 -	 aðalkalltíðnir	 51.500	

og	 51.550	 MHz	 (50.500	 til	 vara,	
einkum	SSB/CW)

2.	 4	metrar	 -	 fyrir	 þá	 sem	 hafa	 við-
eigandi	 útbúnað	 og	 sérstakt	 leyfi	
PFS	til	útsendinga	á	70.000-70.200	
MHz

3.	 2	 metrar	 -	 aðalkalltíðnir	 144.500	
og	144.550	MHz	(144.300	til	vara,	
einkum	SSB/CW)

4.	 70	 cm	 -	 aðalkalltíðnir	 435.500	 og	
435.550	 MHz	 (433.300	 til	 vara,	
einkum	SSB/CW)

5.	 hærri	bönd
Sjá	 nánar	 um	 tíðni-,	 afl-	 og	mótunar-
heimildir	amatöra	á	vefsíðum	ÍRA.

6. Stigagjöf
Útreikningur
Stig	eru	reiknuð	fyrir	viðskipti	við	stöð	
ef	fullgilt	QSO	næst	við	hana	skv.	skil-
greiningunni	 að	 framan	 (liður	 4).	
Reiknireglan	er:
•	 Fyrir	 sambönd	 innan	 TF	 er	

stigafjöldi	 reiknaður	 einvörðungu	
eftir	fjarlægð	milli	stöðva	í	km	í	öðru	
veldi.	 VHF-leikarnir	 eru	 því	 ekki	
kallsvæða-	 eða	 kallmerkjakeppni	
og	 engir	 eiginlegir	 margfaldarar	 í	
boði.

TF	VHF-leikarnir	eru	hugarfóstur	áhugamanna	um	langdræg	VHF-fjarskipti,	en	draga	dám	
af	sambærilegum	leikum	sem	mikilla	vinsælda	njóta	í	Bretlandi,	Bandaríkjunum	og	víðar.	
VHF-leikarnir	eru	leikar	en	ekki	keppni,	þótt	stigafjöldi	geti	vissulega	verið	mælikvarði	á	
ástundun,	búnað,	útsjónarsemi	og	heppni!

•	 Fyrir	sambönd	frá	TF	til	Íslendinga	
erlendis	eða	öfugt	(TF-DX	eða	DX-
TF)	reiknast	stig	samkvæmt	tíðninni	
í	 MHz	 öðru	 veldi	 (efri	 mörk	
bandsins)	sem	sambandið	var	á.

Þótt	 ekki	 sé	 um	 að	 ræða	 hefðbundna	
margfaldara,	má	segja	að	duldir	marg-
faldarar	felist	í	stigagjöfinni:
•	 Þar	 sem	 fjarlægð	 í	 kílómetrum	 í	

öðru	 veldi	 telur	 til	 stiga,	 er	 slíkt	
ígildi	svæðamargfaldara

•	 Nota	 má	 fleiri	 en	 eitt	 mode	 (FM,	
SSB,	CW,	PSK	o.s.frv.)	og	draga	að	
jafnaði	lengra	eftir	því	sem	merkið	
er	 bandmjórra,	 og	 er	 slíkt	 einnig	
ígildi	 margfaldara	 fyrir	 að	 höndla	
fleiri	modes	en	t.d.	aðeins	FM

•	 Fyrir	 TF-DX-	 eða	 DX-TF-sambönd	
fást	 stig	 í	 hlutfalli	 við	 deyfingu	
bylgju	með	tíðni	(í	stað	fjarlægðar),	
sem	er	ígildi	fjarlægðarmargfaldara

Dæmi
Heyrzt	hefur	um	staði	þar	sem	ótrúleg	
sambönd	 hafa	 náðst:	 Frá	 Öxnadals-
heiði	til	Reykjavíkur	á	tali,	og	jafnvel	af	
Sprengisandi	í	bæinn	á	morsi.	Í	þessum	
tilfellum	 er	 líklegast	 um	 að	 ræða	
bylgjubrot	 yfir	 fleiri	 en	 einn	 sérlega	
heppilega	staðsetta	fjallstinda	á	leiðinni.	
Sjá	hér	að	neðan	nokkur	rauhæf	dæmi	
um	sambönd:
•	 Samband	úr	Reykjavík	út	á	Garðs-

skaga	 (36,9	 km)	 væri	 þannig:	
Frá	 6413	 /	 2193	 til	 6408	 /	 2268:	
36,9*36,9	=	1362	stig

•	 Frá	 sömu	 stöð	 í	 Reykjavík	 og	 allt	
til	Laugarvatns	(58,8	km,	gerlegt	á	
SSB	úr	bíl	við	góða	stöð	í	bænum):	
Frá	 6413	 /	 2193	 til	 6421	 /	 2073:	
58,5*58,5	=	3457	stig

•	 Frá	 stöð	 við	 Brjánslæk	 á	 Barða-
strönd	til	Reykjavíkur	(auðvelt	á	FM	
með	 bylgjubroti	 um	 Snæfellsnes-

fjallgarð,	161	km	leið):	
Frá	 6550	 /	 2319	 til	 6413	 /	 2193:	
173*173	=	29.929	stig

Það	er	til	mikils	að	vinna	að	ná	í	landa	
okkar	 í	 Skandinavíu	 á	 2	 metrum	 og	
öfugt.	 TF-leikar	 gætu	 jafnvel	 unnizt	 af	
DX-stöð	í	fyrsta	sinn!	Dæmi	um	stig	fyrir	
slík	sambönd:
•	 Frá	stöð	á	Íslandi	við	stöð	Íslendings	

erlendis	(eða	öfugt)	á	50.500	MHz:	
52*52	=	2704	stig

•	 Frá	 stöð	 á	 Íslandi	 við	 stöð	 Ís-
lendings	 erlendis	 (eða	 öfugt)	 á	
145.500	 MHz:	 146*146	 =	 21.316	
stig

Reiknireglur
Reikniregla TF-TF-sambönd

Eftirfarandi	 hornafræðiformúla	 finnur	
kílómetrafjölda	 milli	 stöðva,	 hefur	 í	
annað	veldi	og	rúnnar	í	næstu	heiltölu.	
Þessi	 tala	 (P)	er	 stigafjöldi	 viðkomandi	
sambands:

Google Earth sýnir hæðarlínurit yfir ferilinn frá Barðaströnd til Reykjavíkur, 173 km. Toppurinn á myndinni er á Snæfellsnesfjall-
garði, og myndar hentugt bylgjubrot fyrir VHF-fjarskipti á þessari leið með venjulegum stöðvum og loftnetum, svo sem TF3GL/M 
og TF3ARI sannreyndu sumarið 2011.

P	=	int(	(	acos(cos(d°N	frá)	*	
cos(d°V	frá)	*	cos(d°N	til)	*	cos(d°V	til)	+	
cos(d°N	frá)	*	sin(d°V	frá)	*	cos(d°N	til)	*	
sin(d°V	til)	+	sin(d°N	frá)	*	sin(d°N	til))	*	
6378,16	)	2	+	0,5)

Ath.	 að	 þátttakendur	 þurfa	 ekki	 að	
reikna	þetta	sjálfir,	en	þetta	er	reiknað	
sjálfkrafa	 í	 til	 þess	 gerðu	 Excel-loggs-
kjali.
Fjarlægð	 í	 öðru	 veldi	 stendur	 í	 hlut-
falli	 við	 deyfingu	 á	 afli	 radíóbylgju,	 og	
gefur	þannig	góða	mynd	af	frammistöðu	
í	 “fjarlægðakeppni”	 sem	 þessari.	 Með	
öðrum	orðum	gefur	tvöföldun	á	fjarlægð	
fjórföldun	 á	 punktafjölda;	 þreföldun	
gefur	níföldun	o.s.frv.
Reglan	 er	 því	 í	 raun	 einföld	 þrátt	 fyrir	
flókna	 formúlu:	 Koma	 sér	 eins	 langt	 í	
burtu	frá	viðmælandanum	og	kostur	er!

Reikniregla TF-DX- eða DX-TF-
sambönd

Fyrir	 sambönd	 til	 eða	 frá	 Íslandi	og	út	
fyrir	 landsteinana	 dugir	 ekki	 að	 nota	
sömu	 fjarlægðarreglu	 og	 fyrir	 TF-TF-
sambönd.	Því	er	reiknireglan	einfaldlega	
tíðni	 í	MHz	í	öðru	veldi	rúnnað	í	næstu	
heiltölu,

P	=	int(	tíðni	MHz	2	+	0,5	)
Þar	 sem	 tíðni	 MHz	 er	 hæsta	 leyfilega	
amatörtíðni	 á	 viðkomandi	 bandi,	 til	 að	
koma	í	veg	fyrir	að	eltast	þurfi	við	hæstu	
tíðnir	innan	bands	til	að	ná	sem	flestum	
stigum.

Hjálpartæki
Google Earth

Hið	 bráðsniðuga	 forrit	Google	 Earth	 er	
til	 margra	 hluta	 nytsamlegt.	 Hér	 má	
sjá	 skjámynd	 þar	 sem	 ferill	 (e.	 path)	
hefur	 verið	 dregin	 milli	 Brjánslæks	 á	
Barðaströnd	til	QTH	TF3ARI	í	Reykjavík.	
Google	Earth	 segir	manni	bæði	hversu	
langt	 þetta	 er	 (173	 km)	 og	 getur	 líka	

teiknað	hæðarlínurit	 eftir	 ferlinum,	þar	
sem	hæsti	punktur	er	í	tæplega	900	m	
hæð	á	Snæfellsnesi.
Enn	 athyglisverðara	 við	 þessa	 leið	 er	
að	hér	er	aðeins	eitt	fjall	með	hvössum	
eggjum	 á	 leiðinni,	 og	 því	 hægt	 að	
nota	 bylgjubrot	 (e.	 diffraction)	 til	 að	
ná	 prýðisgóðu	 sambandi	 þarna	 á	 milli	
–	 vandræðalaust	 59	 milli	 TF3GL/M	 og	
TF3ARI	 í	sumar	sem	leið.	Þessa	aðferð	
má	vitaskuld	nota	til	að	freista	þess	að	
sjá	út	fleiri	 athyglisverð	 sambönd	með	
bylgjubroti.

Vitanlega	birtir	Google	líka	hnattstöðu	í	
gráðum	 (þá	 þarf	 að	 stilla	 forritið	 á	 að	
sýna	 gráður	 með	 “decimals”	 til	 að	 fá	
ekki	 gráður	 og	 mínútur)	 og	 gerir	 alls	
konar	 aðrar	 kúnstir	 sem	 ekki	 er	 hægt	
að	 tíunda	 hér.	 Á	 hinum	 enda	 skalans	
eru	svo	til	sérstök	forrit	til	að	reikna	út-
breiðslumyndir,	 sem	 er	 vitanlega	 enn	
öflugra	 hjálpartæki	 (sjá	 nokkrar	 út-
breiðslumyndir	 á	 endurvarpavefsíðu	
ÍRA).

Á myndinni má sjá hvernig undirhlíðar Öræfajökuls ber í milli Hafnar í Hornafirði og bíls á þjóðveginum rétt austan Víkur í 
Mýrdal. Spennandi væri að prófa þessa leið!

andrés þórarinsson, tf3aM

Stiklað á stóru í starfi Radíóskáta

Radíóskátar	er	merkur	félagsskapur	sem	hefur	starfað	lengi,	þar	safnast	saman	eldri	skát-
ar	sem	hafa	haft	áhuga	á	radíóstarfi	og	að	vinna	að	útbreiðslu	þess.	Radíóskátar	á	Íslandi	
hafa	verið	starfandi	í	áratugi	með	mismunandi	formlegum	hætti.	

Ég	 man	 fyrst	 eftir	 því	 að	 skátar	
reyndu	 fyrir	 sér	með	 þátttöku	 í	 „JOTA	
-	Jamboree	on	the	Air“	-	í	gamla	skáta-
heimilinu	 við	 Snorrabraut,	 þar	 voru	
TF3DX	og	 fleiri	 um	1960	 eins	 og	 fram	
kemur	í	Skátablaðinu	frá	þessum	tíma.	
Reyndar	byrjaði	JOTA	ekki	fyrr	en	1958	
svo	 skátar	 hér	 heima	 hafa	 byrjað	 að	
reyna	 fyrir	 sér	 snemma.	 Skv.	 ljós-
mynd	voru	tækin	í	skátaheimilinu	sjálf-
stæður	 sendir	 og	 sjálfstætt	 viðtæki,	
hvort	um	sig	það	sem	nú	er	kallað	“boat	
anchor”	 [yfirleitt níðþung lampatæki 
og því kennd við akkeri - ritstj.],	 það	
heyrðist	 í	 erlendum	 stöðvum	 en	 sam-
band	 náðist	 ekki.	 Skátaflokkurinn	
Jókerar	 fékk	 TF3OM	 til	 að	 fara	 í	 loftið	
með	sig	á	JOTA	1967,	það	var	með	EICO	
(753)	stöð	og	trúlega	vertical	á	þakinu,	
þá	 náðist	 ágætt	 samband	 við	 norska	
skáta	 sem	 Jókerar	 heimsóttu	 síðan	
til	 Álasunds	 eftir	 Landsmót	 norskra	
skáta	 1968.	 Slíkur	 kunningsskapur	 er	
toppurinn	af	því	sem	JOTA	getur	boðið,	
að	tengja	saman	ungmenni	langt	yfir	öll	
landamæri.	 Þessir	 norsku	 skátar	 komu	
síðan	til	Íslands	árið	eftir	og	endurguldu	
heimsóknina.	 Eftir	 Landsmót	 skáta	
1974	þar	sem	tækjasamsetningar	voru	
reyndar	í	fyrsta	sinn	sem	dagskrárliður	
fékkst	 aðstaða	 fyrir	 radíóskáta	 í	 ris-
herbergi	 á	 skrifstofu	 Bandalagsins	 að	
Blönduhlíð	 35	 sem	 kom	 sér	 vel	 fyrir	
þann	hóp	 sem	myndaði	 radíóskáta	þá.	
ÍRA	lagði	sín	lóð	á	vogarskálina	og	setti	
saman	10	kristalstýrð	 refaviðtæki	með	
miðunarramma	 á	 3710kHz,	 þessi	 tæki	
voru	 notuð	 í	 fjölda	 refaveiða	 meðal	
skáta	 en	 amatörar	 mönnuðu	 sendinn.	
Þannig	 liðu	 árin,	 greinar	 skrifaðar	 og	
amatörar	 og	 radíóskátar	 sendir	 til	 að	
starfrækja	 JOTA	 vítt	 og	 breytt	 um	
landið.	 Nokkur	 radíóhópur	 myndaðist	
í	 kringum	 Landsamband	 hjálparsveita	
skáta	á	árunum	1985	-	1990,	þar	voru	
framarlega	TF3HK	og	höfundur,	og	fjar-
skiptahópar	um	allt	 land	æfðir	 í	 radíó-
mennsku,	 þetta	 gekk	 í	 raun	 ótrúlega	
vel.	Hópar	voru	á	Barðaströnd,	Ísafirði,	
Akureyri,	 Hólsfjöllum,	 Egilsstöðum	 og	
Flúðum,	samskipti	voru	á	stuttbylgju	á	

tíðnum	 frá	 2790kHz	 og	 upp	 að	 7MHz,	
alls	 5	 fastar	 tíðnir,	 loftnet	 voru	 mest	
V-á-hvolfi	og	 tækin	Yeasu	FT-180	með	
6	 föstum	 rásum,	 vettvangsæfingar	 í	
24	 klst	 voru	haldnar	minnst	 einu	 sinni	
hvern	 vetur,	 menn	 og	 konur	 urðu	
flink	 í	 að	 setja	 víra	 í	 réttar	 lengdir	 og	
að	 nota	 standbylgjumæla.	 Enn	 urðu	
mannabreytingar,	 þá	 urðu	 fremst	 þau	
Vala	 Dröfn	 TF3VD	 og	 Konráð	 TF3KE	
(SK)	 sem	 hrifu	 fólk	 með	 sér	 með	
framkvæmdasemi,	 komu	 upp	 miklum	
búnaði	fyrir	tjaldbúð	og	stóðu	fyrir	dag-
skrá	 Radíóskáta	 á	 landsmótum,	 bæði	
tækjasamsetningu	 og	 radíóstöð.	 Þegar	
Konráð	féll	frá	haustið	2007	hafði	verið	
undirbúin	þátttaka	 í	Landsmóti	skáta	á	

Hömrum	 Akureyri	 sumarið	 2008,	 auk	
Evrópuráðstefna	radíóskáta	og	netskáta	
vorið	2009.

Landsmótið	 2008	 tókst	 afar	 vel,	
tjaldbúð	 radíóskáta	var	vel	 staðsett	og	
myndarleg	 og	með	 hliði	 og	 fánastöng,	
matartjaldið	var	á	sínum	stað,	staðnar	
vaktir	og	allir	vel	haldnir	í	mat	og	drykk.	
Tækjasamsetningin	 tókst	 afar	 vel	 enda	
valinn	 maður	 í	 hverju	 rúmi	 og	 skát-
arnir	ánægðir	með	smíði	sína.	Alls	voru	
radíóskátar	14	talsins	og	það	var	sam-
dóma	álit	að	tjaldbúðalífið	og	dvölin	öll	
hefði	ánægjuleg.
Evrópuráðstefna	radíó-	og	netskáta	var	
haldin	á	Íslandi	2009,	féll	undirbúningur	

Tækjasamsetningin var mjög vel heppnuð og vinsæl meðal þátttakenda.

Tjaldbúðalífið var þægilegt.

og	framkvæmd	í	hlut	Sturlu	Bragasonar	
fyrir	 hönd	 netskáta	 og	 höfundar	 fyrir	
hönd	 radíóskáta	 auk	 röskum	hópi	 sem	
annaðist	 matseld	 og	 öll	 önnur	 störf	
sem	voru	veruleg,	 og	 tókst	 ráðstefnan	
hið	 besta.	 Alls	 voru	 þátttakendur	 um	
40	talsins	 frá	13	 löndum	sem	unnu	að	
samræmingu	 radíó-	 og	 netskátastarfs	
í	 Evrópu,	 allir	 afar	 áhugasamir,	 auk	
15	 manna	 frábærs	 hjálparliðs.	 Henry	
TF3HRY	 setti	 upp	 stöð	 með	 fornum	
tækjum	 sem	 hann	 hefur	 sjálfur	 komið	
í	 stand.	 Meðal	 þátttakenda	 var	 Tom	
Victor	 Segalstad,	 LA4LN,	 sem	 er	 Ís-
lendingum	vel	kunnur	og	forustumaður	
í	Noregi,	hann	kynnti	ályktun	frá	síðasta	
IARU	þingi	á	svæði	1	þar	sem	mælst	var	
til	þess	að	aðildarfélög	styddu	JOTA,	eitt	
af	 því	 sem	 gæti	 gerst	 er	 að	 kontestar	
verða	 færðir	 af	 3ju	 helgi	 í	 október	
þegar	 JOTA	er	 haldið.	Meðal	 þess	 sem	
gerði	 ráðstefnuna	 eftirminnanlega	 var	
helgistund	 í	 gamla	 Gilwell	 skálanum	
sem	Björgvin	Magnússon	DCC	stjórnaði	
af	stakri	snilld,	og	kvöldvaka	með	söng	
og	skemmtiatriðum	sem	allir	tóku	þátt	í,	
allt	mjög	íslenskt.

Roverskátar	frá	Evrópulöndum	flykktust	
til	 Íslands	 í	 júlí	 2009	 á	 Roverway	
skátamótið,	fóru	í	leiðangra	um	óbyggðir	
og	 hittust	 að	 lokum	 á	 Úlfljótsvatni	

seinni	 hluta	 júlí.	 Þór,	 TF3GW,	 og	 höf-
undur	voru	fengnir	 til	að	annast	radíó-
dagskrá	 og	 fengu	 til	 þess	 leikskálann	
í	 KSÚ,	mættum	þar	með	 tæki,	 stangir	
og	 magnara.	 Áhuginn	 meðal	 skátanna	
var	meiri	en	við	bjuggumst	við	og	ágæt	
sambönd	náðust.

JOTA	 var	 haldið	 í	 skátaheimili	 Vífils	 í	
Garðabæ	 í	 október	 2009,	 þátttaka	 var	
ágæt	 og	 samband	 náðist	 um	 miðjan	

daginn	til	Evrópu.	Það	hjálpaði	að	hafa	
kW!	Ýmsir	radíóskátar	komu	að	við	upp-
setningu	og	rekstur.

Haustið	 2010	 var	 JOTA	 haldið	 í	 skáta-
heimili	 Árbúa	 í	 Hraunbæ,	 loftnet	 voru	
nærri	 jörðu	 og	 aflið	 lítið	 en	 nokkur	
sambönd	 náðust	 á	 20m.	 Ungir	 skátar	
komu	 með	 foringja	 sínum,	 hlustuðu	 á	
evrópskar	 stöðvar,	 rannsökuðu	hvernig	
kallmerki	eru	sett	saman	og	hvaðan	for-
skeyti	 koma.	 Af	 þessu	 varð	 hin	 besta	
skemmtan.

Nú	er	enn	eitt	 árið	 liðið	og	 framundan	
er	árið	2012,	þá	verður	landsmót	skáta	
haldið	 á	 Úlfljótsvatni	 20.	 -	 29.	 júlí.	
Gert	 er	 ráð	 fyrir	 fjölmenni	 innlendra	
skáta	 og	 að	 erlendir	 skátar	 komi	 víða	
að.	 Landsmót	 eru	 mikil	 upplifun,	 það	
er	ekki	annað	hægt	en	að	hrífast	með,	
leggja	 sig	 allan	 fram	 og	 gleðjast	 með	
öðrum.	 Sem	 lokaorð	 þessa	 annáls	 vil	
ég	gjarnan	hvetja	þá	amatöra	sem	eiga	
þess	kost	að	leggja	radíóskátum	lið	eða	
að	heimsækja	þá	á	landsmótið.

73	-	Andrés	Þórarinsson,	TF3AM

Frá fundi evrópskra radíóskáta vorið 
2009 í skátamiðstöðinni að Úlfljótsvatni.

TF3GW í essinu sínu í hópi erlendra 
skáta.

TF3VD með ungum skátum.

Radíóskátar sem komu að JOTA 2009: Vala, TF3VD; Rúnar, TF3RJ; Þór, TF3GW; 
Trausti, Vigdís og Haukur, TF3HK.

Ungir skátar á JOTA 2010.

óskar sverrisson, tf3dc

DX hornið - ARRL DXCC listinn

TF3Y	 leiðir	 listann	 áfram	 og	 hefur	
hækkað	 sig	 um	 tíu	 lönd	 (mixed)	
frá	 því	 hann	 birtist	 hér	 síðast.	 Með	
sama	 áframhaldi	 styttist	 í	 að	 Yngvi	
verði	 skráður	 á	 heiðurslistann	 með	
TF3SV	 (SK).	 Til	 þess	 þarf	 hann	 að	 ná	
og	 fá	 staðfest	 332	 af	 þeim	 341	 DXCC	
einingum	sem	skráðar	voru	á	DXCC	lista	
ARRL	 í	 árslok	 2011.	 Flestir	 hinna	 hafa	
einnig	 uppfært	 myndarlega.	 Matthías	
Hagvaag,	 TF3-035,	 á	 heiðurinn	 af	 því	
að	 félagsstöðin,	 TF3IRA,	 er	 nú	 loksins	
komin	á	blað.	Yngvi	og	Billi	koma	fyrstir	
inn	með	DXCC	á	RTTY/Digital.	Billi	sagði	
umsjónarmanni	 að	 hann	hefði	 sett	 sér	
það	markmið	í	lok	janúar	2011	-	þegar	
hann	 hafði	 sitt	 fyrsta	 RTTY	 samband	 -	
að	 ná	 tilskyldum	 100	 löndum	 (RTTY/
Digital)	á	100	dögum	sem	hefði	tekist.	
Svona	 skora	 menn	 á	 sjálfa	 sig,	 róa	 á	
ný	mið,	auka	færnina,	bæta	stöðina	og	
hafa	gaman	af	öllu	saman.	

T32C leiðangurinn til Kiritimati 
gekk vel eftir allt

Afar	 vel	 skipulagður	 leiðangur	 til	
jólaeyjunnar	 í	 sept/okt.	 2011.	 Höfðu	
um	 213	 þús.	 sambönd	 sem	 er	 met.	
Leiðangursstjóri	var	Neville,	G3NUG,	en	
hann	er	formaður	breska	DX-klúbbsins.	
Eyjan	 er	 232	 km	 norðan	miðbaugs	 og	
tímamunurinn	14	klst.	Þar	búa	um	5000	
manns.	Á	glæsilegri	heimasíðu	leiðang-
ursins	T32C.com	er	meðal	annars	hægt	
að	fletta	upp	í	dagbókinni	þeirra	og	sjá	
hversu	 margar	 íslenskar	 stöðvar	 náðu	

sambandi.	 Villi,	 TF3DX/M,	 náði	 sam-
bandi	við	þá	á	níu	böndum	úr	bílnum!	
Auk	 TF3DX	 voru	 þeir	 TF3Y,	 TF3ZA,	
TF3DC,	 TF8GX,	 TF4M	 og	 TF1MW	 með	
QSO	á	fleiri	en	einu	bandi.	Um	það	bil	
tíu	 aðrar	 TF-stöðvar	 náðu	 sambandi	
á	 einu	 bandi	 og	 fjöldi	 sambanda	 við	
leiðangurinn	 úr	 Zone	 40	 var	 um	 100	
telst	 mér	 til	 samkvæmt	 dagbókinni	
þeirra.

Ingi Sveinsson, TF3SV (SK) - Heiðurs-
félagi ÍRA. 

”Nota eyrun rétt, hlusta meira, 
kalla minna og á réttum tíma, 

þekkja skilyrðin og vera með góð 
loftnet.”

Stefnan frá Kiri-
timati til TF er 19 
gráður.

RTTY /
DXCC Mixed DXCC CW DXCC Phone DXCC Digital

TF3SV (SK) 349 TF3Y 263 TF8GX 281 TF5B 116
TF3Y 319 TF3DC 237 TF5B 278 TF3Y 100
TF8GX 294 TF4M 232 TF4M 224
TF5B 281 TF8GX 201 TF3G 127
TF4M 279 TF2JB 134 TF2JB 105
TF3DC 265 TF3G 116 TF3IRA 102
TF3IM 226 TF3IRA 102
TF2JB 195
TF3G 167
TF3IRA 135
TF2WLC 106

Af vef ARRL 6/1/2012.



Alþjóðlegar fjarskipta-keppnir 
– Lengi má gott bæta ...

Þátttaka	 okkar	 íslendinga	 í	 alþjóð-
legum	 keppnum	 hefur	 farið	 vaxandi	 á	
undanförnum	 misserum.	 Bæði	 hefur	
þar	 áhrif	 batnandi	 skilyrði	 en	 einnig	
frábær	frammistaða	okkar	bestu	manna	
á	 þessu	 sviði	 sem	 hvetur	 hina	 áfram.	
Sumir	 taka	reyndar	bara	þátt	 til	að	ná	
nýjum	löndum	eða	svæðum	eða	læra	á	
nýtt	 keppnisforrit.	 Aðrir	 fara	 í	 þetta	 af	
fullri	alvöru.	Ég	rakst	á	þessar	töflur	yfir	
skráð	met	í	CQWW	frá	Zone	40	í	CQWW-
vefnum.	 Kom	 satt	 að	 segja	 aðeins	 á	
óvart	að	TF	skyldi	ekki	vera	með	meiri-
hluta	meta	 frá	okkar	svæði	 í	flokknum	
hópþátttaka	 (Multi-op).	 Staðan	 er	
heldur	 betri	 í	 einmenningsflokkunum	
svo	þeir	eru	ekki	birtir.	Þarna	eru	næg	
tækifæri	 til	að	bæta	úr	 í	 framtíðinni	ef	
við	(TF)	viljum	vera	fremstir	í	flokki	frá	
okkar	svæði.		

Staðarvalið og stöðin 

QSL kortin og LoTW
Ég	hef	aðgang	að	samantekt	sem	Phil,	
G3SWH,	þrautreyndur	DX	leiðangursfari	

og	 QSL	 umboðsmaður	 hefur	 gert.	 Phil	
þessi	 er	 meðal	 annars	 QSL	 umboðs-
maður	 fyrir	 TF4X	 keppniskallmerkið	
(og	 fyrir	yfir	100	aðrar	stöðvar).	Hann	

hefur	tekið	saman	tölfræði	um	rúmlega	
20	 leiðangra	 sem	 hann	 hefur	 farið	 í	 á	
síðustu	15	árum	(yfirleitt	til	„sjaldgæfra“	

landa).	 Niðurstaðan	 er	 að	 þeir	 sem	
leita	 eftir	 QSL	 (kort+LoTW)	 er	 frá	
rúmum	60%	og	uppí	um	75%	á	þessu	
tímabili,	eftir	leiðöngrum.	Staðfestingar	
á	LoTW	eru	 frá	12%	(elstu	 leiðangrar)	
af	 samböndum	uppí	 rúm	41%	(nýlegir	
leiðangrar).	 Á	 sama	 hátt	 hefur	 stað-
festingum	með	QSL	kortum	 fækkað	úr	
rúmum	 60-70%	 að	meðaltali	 og	 niður	
fyrir	50%.	Hlutfall	þeirra	sem	vilja	stað-
festa	 bæði	með	QSL	 korti	 og	 LoTW	er	
um	 20%	 og	 upp	 í	 24%.	 Þetta	 segir	
okkur	að	LoTW	staðfestingar	hafa	ekki	
að	leyst	QSL	kortin	af	hólmi	að	verulegu	
leyti	 eins	 sumir	 hafa	 haldið	 fram.	QSL	
kortin	 eru	 og	 verða	 áfram	 tákn	 hvers	
og	eins	um	gott	samband	sem	lokið	er	
með	staðfestingu.	ARRL	innleiddi	LoTW	
á	árinu	2003.		

Nýjustu	 fréttir	 frá	NASA	herma	að	sól-
blettafjöldinn	 í	 þessari	 lotu	 24	 muni	
ná	 hámarki	 í	 febrúar	 2013.	 DX-hornið	
þakkar	fyrir	gamla	árið	og	óskar	félags-
mönnum	gleðilegs	nýs	DX	árs	2012.

73	og	DX,	Óskar	/	TF3DC

CQWW Zone 40 records - Multi Phone  

 
Call Score QSO's Zones Countries Year 

MS JW5E  3,535,520 3,093 116 324 1992 

M2 
      

MM XP1AB  14,924,286 10,354 139 459 2001 
 

CQWW Zone 40 records - Multi CW 

 
Call Score QSO's Zones Countries Year 

MS TF4X  3,233,670 4,410 106 345 2009 

M2 OX5AA  4,909,240 4,927 84 310 2008 

MM TF3IRA  10,358,889 10,210 134 445 1997 
 

Ertu orðin þreyttur á suðinu og truflununum í bænum? Þeir sem vilja vera með eru 
beðnir að hafa samband við ritstjóra CQ TF fyrir 1. apríl. 

Minnum á vefverslun I.R.A

http://www.ira.is/pages/viewpage.action?pageId=1639299



Númer fundar: 5

Dags.:	6.10.	2011	kl.	18:00
Mættir:	TF2JB,	TF3G,	TF3CY,	TF3EE,	TF3UA,	
TF3BJ.	Fundur	settur	kl.	18:09.

1.	 Setning fundar og samþykkt tillögu að 
dagskrá:  Fundur settur kl. 18:09 og fyrir-
liggjandi tillaga að dagskrá var samþykkt 
samhljóða.

2.	 Fundargerð síðasta fundar (frá 
2.9.2011) lögð fram til samþykktar: 
Fundargerðin var samþykkt samhljóða.

3.	 Innkomin erindi: Afgreidd undir 7. lið 
þar sem varaformaður var ekki kominn. 

4.	 Vetrardagskrá félagsins október-
desember: Gengið frá henni 30. sept. 
sl. Send út til allra sem eru með erindi 
og stjórnarmanna. Gott framtak og voru 
menn ánægðir með dagskrána. 

5.	 Hugmyndir um eftirfylgni með próf-
tökum til amatörleyfis: Hugmyndir um 
eftirfylgni við próftaka til amatörleyfis. 
Þurfum að funda með prófnefnd um nám-
skeið fyrir veturinn og þá kemur þetta 
til tals. TF3BJ leggur til að halda fundinn 
fljótlega eftir að TF3DX kemur til landsins 
aftur. Námsefnismálið verði þá einnig 
tekið upp. 

     

6.	 Innheimta árgjalda; skýrsla gjald-
kera: 157 hafa nú greitt og í sjóði eru 
455.200 kr. Það er nokkuð gott. Verðbréf 
í eigu félagsins hafa verið leyst út.  Lítill 
kostnaður er framundan, lítið vegna næsta 
CQ TF og svo eru þrifin 6600 kr./mán. 

7.	 Félagsstöðin; skýrsla stöðvarstjóra og 
kynning á hugmyndum um ný loftnet: 
Við erum nálægt flugvellinum. Benedikt 
talaði við Hermann hjá Isavia um 
hæðartakmarkanir. Isavia er mjög vin-
samleg ÍRA og ríkir gott samstarf við þá. 
Ekkert er að marka myndir frá Google um 
þetta. Hermann segir að ef farið er 10 m 
út frá skúrnum er hægt að fara í 25 m yfir 
sjó. Planið er 4 m yfir sjó. Hugsanlegt er að 
fara aðeins yfir mörk ef Isavia samþykkir. 
Turninn er merktur í AIP. Hugsanlegt er 
að fara enn lengra frá húsinu og þá gilda 
engar takmarkanir.
Það sem okkur vantar er loftnet á 80 m og 
160 m. Afar hentugt væri að reisa stöng 
vegna aðstæðna okkar hér við sjó. Um 
20 m stöng væri frábær lausn fyrir okkur. 
Við gætum skotið inn raðtengdri spólu til 
að dekka vel 160 m. Ein hugmyndin er sú 
að setja upp „Spider beam“. Sú lausn er 
dýrari en er færanleg. Álstöng kostar um 
60 þús. kr. Þarna er fínn veggur sem má 
bolta í og við höfum reynslu frá TF3SG. 
Svona loftnet tekur nokkrar mínútur 
að taka niður og getur það einn maður. 
Klemmurnar eru dýrar, 19 þús. stykkið 
en við þyrftum tvær. Kóaxinn kostar líka 
nokkuð eða um 50 þús. Lagt er til að undir-
stöður	verði reistar og kostar það um 50 
þús. kr, þ.e. klemmur og I-biti. TF3CY er 
tilbúinn að lána félaginu álstengur. TF3CY 
ætlar að gefa vinduna. TF3CY ætlar svo að 
hafa samband við staðarráðsmann vegna 
þessarar framkvæmdar. 
Magnaramál félagsins: Vilji er 
meðal stjórnarmanna að endurnýja 
magnarabúnað félagsstöðvarinnar. 

8. Stöðupróf í morsi á vegum félagsins:
Samþykkt	að	TF3SG	sjái	um	málið.

9. Skil á stjórnargögnum frá TF3GL (23. 
júní) og TF3HRY (8. september): For-
maður	 tilkynnti	 um	 að	 gögnunum	 hafi	
verið	skilað.		

10. Tæki og búnaður frá félaginu á 
söludegi (flóamarkaði) 16. október 
n.k.: Formanni	og	gjaldkera	veitt	heimild	
til	að	selja	hluti	úr	geymslu	félagsins.	

11. Önnur mál:
a)	Gjafir	sem	félaginu	hafa	borist	nýlega:

•	 Bókin	 ON4UN‘s	 Low-Band	 DXing,	 5.	
útgáfa.

•	 Umsóknargjald	 vegna	 DXCC	 þriggja	
skjala	til	ARRL	v/TF3IRA.

•	 Innrömmun	á	þremur	DXCC	viðurkenn-
ingaskjölum.

•	 65	 ára	 afmælisgjöf:	Hljóðnemaarmur	 f.	
Heil	Gold	Line	Pro.

•	 65	 ára	 afmælisgjöf:	 Sex	 bækur	 (ARRL,	
RSGB	o.fl.).

Innilegar	 þakkir	 eru	 færðar	 þeim	 sem	 gefið	
hafa	félaginu	rausnarlegar	gjafir.

b)	Minningarsjóður	um	látna	amatöra:
Samþykkt	 að	 stofna	 sjóð	 til	 minningar	
um	látna	félagsmenn	sem	notaður	verði	
í	þágu	nýrra	leyfishafa	svo	þeir	komist	í	
loftið.	 Samþykkt	 að	 ánafna	 25	 þús.	 kr.	
úr	 félagssjóði	 í	 minningu	 Sveins	 Guð-
mundssonar,	TF3T.		

12. Dagsetning og tímasetning næsta 
stjórnarfundar: Stefnt	er	að	fundi	í	fyrstu	
viku	nóvember.	

13. Fundarslit: Fundi	slitið	laust	fyrir	kl.	20.

Sæmundur	E.	Þorsteinsson,	TF3UA,	Ritari	ÍRA

Fundargerðir 
stjórnar 

Í.R.A.

Helstu DX-keppnir í janúar til maí 2012
Í	eftirfarandi	töflu	hafa	verið	teknar	saman	upplýsingar	um	helstu	DX-keppnir	á	næstu	mánuðum,	en	að	auki	fara	fram	ýmsir	
minni	keppnisviðburðir	um	nánast	hverja	helgi	ársins.	Fyrirvari	er	gerður	um	áreiðanleika	upplýsinganna	sem	hér	koma	fram	og	
bent	er	á	ítarlegri	keppnisdagatöl	s.s.	http://www.sk3bg.se/contest/	og	http://www.hornucopia.com/contestcal/

Dags. Tími	(GMT) Keppni Teg.	útgeislunar Annað

			1.	janúar 08:00-11:00 SARTG	New	Year	RTTY RTTY 3,5	og	7	MHz;	RST+raðnúmer+nafn+gledilegt	ar

			7.-8.		jan. 18:00-23:59 ARRL	RTTY	Roundup RTTY 3,5-28	MHz;	RST+raðnúmer

21.-22.	jan. 12:00-11:59 Hungarian	DX	Contest CW/SSB 1,8-28	MHz;	RS(T)+raðnúmer

27.-29.	jan. 22:00-22:00 CQ	160	Meter	Contest CW 1,8	MHz;	RST+CQ	svæðisnúmer	(40)

28.-29.	jan. 12:00-12:00 BARTG	RTTY	Sprint	Contest RTTY 3,5-28	MHz;	RST+raðnúmer

				4.-5.	feb. 18:00-17:59 Mexico	International	RTTY RTTY 3,5-28	MHz;	RST+raðnúmer

11.-12.	feb. 00:00-23:59 CQ	WW	WPX	RTTY RTTY 3,5-28	MHz;	RST+raðnúmer

18.-19.	feb. 00:00-23:59 ARRL	International	DX CW 1,8-28	MHz;	RST+afl	(W)

24.-26.	feb. 22:00-21:59 CQ	WW	160	meter	SSB SSB 1,8-28	MHz;	RS+zone	(40)

25.-26.	feb. 13:00-12:59 UBA	DX	Contest CW 3,5-28	MHz;	RST+raðnúmer

				3.-4.	mar. 00:00-23:59 ARRL	International	DX SSB 1,8-28	MHz;	RST+raðnúmer

17.-19.	mar. 02:00-01:59 BARTG	HF	RTTY RTTY 3,5-28	MHz;	RST+raðnúmer

24.-25.	mar. 00:00-23:59 CQ	WW	WPX	SSB SSB 1,8-28	MHz;	RST+raðnúmer

				7.-8.	apr. 15:00-14:59 SP	DX	Contest CW/SSB 1,8-28	MHz;	RS(T)+raðnúmer

28.-29.	apr. 12:00-11:59 SP	DX	RTTY	Contest RTTY 3,5-28	MHz;	RST+raðnúmer

28.-29.	apr. 13:00-12:59 Helvetia	Contest CW/SSB/Digital 1,8-28	MHz;	RS(T)+raðnúmer

Benedikt	Guðnason,	TF3TNT,	hlustar	á	Kenwood	TS-2000	stöð	félagsins	í	fjarskiptaherbergi	TF3IRA.	Ljósmynd:	Jón	Svavarsson,	
TF3LMN.

Sendandi / Please return to:

Íslenskir radíóamatörar, P.O. Box 1058

121 Reykjavík, ICELAND


